
Nukus shahrida 20-avgust kuni Oʻzbekiston 
Respublikasi Prezidentining tadbirkorlar 
bilan navbatdagi ochiq muloqoti boʻlib 
oʻtdi. Soʻnggi yillarda anʼanaga aylangan bu 
muloqot sohadagi tizimli muammolarni hal 
etish, takliflarni muhokama qilish va yangi 
qulayliklar yaratishi bilan ishbilarmonlar 
kutadigan tadbirga aylandi.

Bu yil ochiq muloqot muntazam davom 
etdi deyish mumkin. Prezidentdan boshlab 
Bosh vazir, Bosh vazir oʻrinbosarlari, vazirlar, 
hokimlar, Savdo-sanoat palatasi rahbari, 
Biznes ombudsman tadbirkor bilan doimiy 
muloqotda boʻldi. 

Tasdiqlangan rejadan tashqari, tadbirkorlar 
koʻtargan 700 dan ortiq masala, tashabbus va 

yangi loyihalar qoʻllab-quvvatlandi, 8 trillion 
soʻm qoʻshimcha mablagʻ ajratildi. Sanoat, 
qishloq xoʻjaligi, xizmatlar rivoji, tadbirkorlik 
infratuzilmasi uchun yana 18 trillion soʻm 
yoʻnaltirildi. Eng muhimi, mahalladagi kichik 
loyihadan tortib, megaloyihagacha qoʻllab-
quvvatlash boʻyicha yangi tizim yoʻlga 
qoʻyildi.

Ilgari kredit, bozor topish, infratuzilma 
bilan bogʻliq muammolar, tinimsiz 
“tekshir-tekshirlar” sababli 60 foiz yangi 
tadbirkorlar faoliyati birinchi yilning 
oʻzidayoq toʻxtab qolar edi. Bugunga kelib 
uch yildan ortiq ishlayotgan korxonalar 
ulushi 76 foizni tashkil etib, ilk bor 300 
mingtaga yetgan. Yana 100 mingdan ziyod 

shunday yakka tartibdagi tadbirkorlar bor. 
Bu yilning oʻzida tadbirkorlarning tovar 
aylanmasi oʻtgan yilga nisbatan 25 foizga 
koʻpayib, 986 trillion soʻmga yetdi. Yillik 
aylanmasi 10 milliard soʻmdan 100 milliard 
soʻmgacha boʻlgan oʻrta korxonalar 2 karra 
koʻpaydi. Aylanmasi 100 milliard soʻmdan 
ortiq yirik korxonalar esa 2 ming 200 tadan 

oshdi. Bu ham oʻtgan yilga nisbatan 2 
baravar koʻp. 

Soliq, bank, moliya, butun iqtisodiyot 
kompleksi “mahallabay” va “mijozbay” 
ishlayotgani natijasida oldin zarar bilan 
ishlagan 16 ming korxona yarim yilda 6,5 
trillion soʻm foydaga chiqdi. 

TADBIRKORLAR BILAN OCHIQ MULOQOT: MUAMMOLAR MUHOKAMA 

QILINIB, TAKLIFLAR QO‘LLAB-QUVVATLANDI

O‘ZBEKISTON RESPUBLIKASI PREZIDENTI SHAVKAT MIRZIYOYEVNING 

MAMLAKATIMIZ TADBIRKORLARI BILAN OCHIQ MULOQOT SHAKLIDA O‘TKAZILGAN 

UCHRASHUVDAGI NUTQI

Oʻzbekiston Respublikasi Prezidenti Shavkat Mirziyoyev 19-20-avgust kunlari Qoraqalpogʻistonda boʻldi. 

Oʻzbekistonda yuqori texnologik 
sanoat korxonalarini tashkil etishga faol 
sarmoya kiritayotgan yetakchi xalqaro 
kompaniyalardan biri bilan oʻzaro 
manfaatli strategik hamkorlikni yanada 
kengaytirishning amaliy jihatlari koʻrib 
chiqildi.

Bugungi kunda mamlakatimizda “Air 
Products” bilan qoʻshma loyihalar portfeli 
2,5 milliard dollardan oshdi.

Uglevodorodlarni chuqur qayta 
ishlash va kimyo mahsulotlarini ishlab 
chiqarish sohasida innovatsion loyihalarni 
amalga oshirish, qishloq  xoʻjaligida 

ilgʻor texnologik yechimlarni joriy etish, 
shuningdek, energetika va kimyo tarmoqlari 
uchun yuqori malakali mutaxassislar 
tayyorlash yuzasidan kelishuvlarga 
erishildi.

OʻzA

Oʻzbekiston Respublikasi Prezidenti Shavkat Mirziyoyev 20-avgust kuni “Air Products” 
kompaniyasi prezidenti va bosh ijrochi direktori Seyfi Gasemini qabul qildi.

Bir necha yillardan buyon anʼanaviy tus olgan muloqot 
soha vakillari kutadigan muhim anjumanga aylandi, desak 
aslo mubolagʻa boʻlmaydi. Chunki ochiq muloqotda 
tadbirkorlar bevosita davlat rahbariga oʻz taklif va 
tashabbuslarini bildirish barobarida yechimini kutayotgan 
muammo yoki kamchiliklarni oʻrtaga tashlash imkoniyatiga 
ega boʻladi. Kelgusi faoliyat uchun zarur vazifalar belgilab 
olinadi. 

TASHABBUS, FIKR VA G‘OYA
QONUNCHILIK TAKOMILIGA XIZMAT QILMOQDA

Prezidentimizning Qoraqalpogʻistonga 
galdagi tashrifi nafaqat hudud iqtisodiyotida 
qator muhim loyihalar ishga tushirilishiga 
yoʻl ochdi, balki tadbirkorlik subyektlari 
uchun ham katta voqea boʻldi. Chunki aynan 
shu tashrif doirasida davlatimiz rahbarining 
tadbirkorlar bilan ochiq muloqoti Nukusda 
tashkil etildi.

Qadrli vatandoshlar, hurmatli tadbirkorlar, 
anjuman ishtirokchilari!

Oʻtgan yilgi uchrashuvimizda 
navbatdagi ochiq muloqotni Nukus 
shahrida oʻtkazish haqida kelishib olgan 
edik. Bugun Vatanimizning shimoliy 
darvozasi boʻlgan Qoraqalpogʻistonda 
sizlar bilan diydor koʻrishib turganimdan 
gʻoyat xursandman.

Kecha bu yerda yangi-yangi korxonalar, 
taʼlim va tibbiyot maskanlari, mahalladagi 
oʻzgarishlar bilan tanishdim. Butun 
mamlakatimizda boʻlayotgan keng koʻlamli 
oʻzgarishlarni Qoraqalpogʻiston misolida 
yaqqol koʻrish mumkin.

Bugun qanday tahlikali va murakkab 
zamonda yashayotganimizni barchamiz koʻrib 
turibmiz. Shunga qaramasdan, iqtisodiyotimiz 
barqaror oʻsib borayapti. Buni dunyodagi 
nufuzli xalqaro tashkilotlar, xorijiy davlatlar 
yetakchilari eʼtirof etmoqda. Yaqinda Xalqaro 
valyuta jamgʻarmasi mamlakatimiz yalpi 
ichki mahsuloti ilk bor 100 milliard dollardan 
oshganini tasdiqladi.

Islohotlarimizning birinchi kunlaridanoq 
siz hurmatli tadbirkorlar bilan yelkama-yelka 
turib, doim muloqotda boʻlib birgalikda 
ishlamaganimizda, bunday natija boʻlarmidi? 
Yoʻq, albatta.

Shunday yuksak marraga erishishda ilgʻor 
texnologiyalar asosida zamonaviy korxonalar 
ochayotgan, yuz minglab yangi ish oʻrinlarini 
yaratayotgan va dunyo bozorlariga jadal kirib 
borayotgan siz azmu shijoatli tadbirkorlarning 
hissangiz beqiyos ekanini xalqimiz yaxshi 
biladi.

Rivojlangan davlatlarda oʻz biznesini 
yoʻlga qoʻygan, katta-katta natijalari 
bilan yurtimiz nomini chet elliklarga 
tanitayotgan koʻplab vatandoshlarimiz 
bor. Bugungi uchrashuvimizda ham 40 
nafardan ziyod ana shunday vatanparvar, 
ishbilarmon biznes vakillarini koʻrib 
xursand boʻldim.

Kuni kecha ilgʻor biznes vakillaridan 37 
nafarini orden va medallar bilan, 104 nafarini 
“Faol tadbirkor” koʻkrak nishoni bilan 
taqdirladik.

Fursatdan foydalanib, Vatanimizning 
mana shunday yuksak mukofotlariga sazovor 
boʻlgan barcha tadbirkorlarimizni chin dildan 
tabriklayman!

Barcha-barchangizga  f idokorona 
mehnatingiz uchun oʻz nomimdan, butun 
xalqimiz nomidan samimiy minnatdorlik 
bildiraman!

Sizlar yangilik yaratishdan, tashabbus 
koʻrsatishdan charchamanglar. Sizlarni 

qoʻllab-quvvatlashga, yanada qulay sharoitlar 
yaratib berishga men doim tayyorman!

Hurmatli tadbirkorlar!
Bu safargi ochiq muloqotimiz yil 

mobaynida davom etdi, desak toʻgʻri boʻladi. 
Prezidentdan boshlab Bosh vazir, Bosh vazir 
oʻrinbosarlari, vazirlar, hokimlar, Savdo-
sanoat palatasi, Biznes ombudsman — 
barcha-barcha rahbarlar yil boʻyi tadbirkor 
bilan doimiy muloqotda boʻldi.

Tasdiqlangan rejadan tashqari, 
tadbirkorlar koʻtargan 700 dan ortiq masala, 
tashabbus va yangi loyihalar qoʻllab-
quvvatlandi, 8 trillion soʻm qoʻshimcha 
mablagʻ ajratildi.

Sanoat, qishloq xoʻjaligi, xizmatlar rivoji, 
tadbirkorlik infratuzilmasi uchun yana 18 
trillion soʻm yoʻnaltirildi. Eng muhimi — 
mahalladagi mikro loyihadan tortib, mega 
loyihagacha qoʻllab-quvvatlash boʻyicha yangi 
tizim yoʻlga qoʻyildi.

Berilayotgan imkoniyatlar hisobiga 
nima oʻzgardi? Mana bu raqamlarga eʼtibor 
bering.

Ilgari kredit, bozor topish, infratuzilma 
bilan bogʻliq muammolar, tinimsiz 
“tekshir-tekshirlar” sababli 60 foiz yangi 
tadbirkorlar faoliyati birinchi yilning 
oʻzidayoq toʻxtab qolar edi.

Hozir-chi? Bugunga kelib, uch yildan 
ortiq ishlayotgan korxonalar ulushi 76 foizni 
tashkil etib, ilk bor 300 mingtaga yetdi. Yana 
100 mingdan ziyod shunday yakka tartibdagi 
tadbirkorlar bor.

Bu yilning oʻzida tadbirkorlarning tovar 
aylanmasi oʻtgan yilga nisbatan 25 foizga 
koʻpayib, 986 trillion soʻmga yetdi. Yillik 
aylanmasi 10 milliard soʻmdan 100 milliard 
soʻmgacha boʻlgan oʻrta korxonalar 2 karra 
koʻpaydi. Aylanmasi 100 milliard soʻmdan ortiq 
yirik korxonalar esa 2 ming 200 tadan oshdi. 
Bu ham — oʻtgan yilga nisbatan 2 barobar koʻp 
boʻldi.

Soliq, bank, moliya, butun iqtisodiyot 
kompleksini “mahallabay” va “mijozbay” 
ishlashga oʻrgatganimiz natijasida oldin zarar 
bilan ishlagan 16 ming korxona yarim yilda 
6,5 trillion soʻm foydaga chiqdi.

Bugungi kunda 100 tadan ortiq ishchisi bor 
korxonalar 3 mingga yaqinlashib, ulardagi ish 
oʻrni bir yilda 440 mingga koʻpaydi. Ushbu 
korxonalardagi ishchilar soni 1,7 millionga yetdi.

Xususiy sektorda 5 million soʻmdan koʻp 
maosh oladigan ishchilar 1 milliondan oshdi. 
Shundan 370 minggi 10 million soʻmdan 
ziyod oylik oladi.

Bular nimadan dalolat beradi? 
Tadbirkorlarimiz “soyada” ishlashdan koʻra, 

qonuniy faoliyat, sogʻlom raqobatni manfaatli, 
deb bilayapti.

Boshqa bir misol. Tadbirkorlik reytingida 
“A” va “B” — yaxshi toifaga kiruvchi 
korxonalar 91 mingga koʻpaydi, yana 170 
ming korxona “D” — eng yomon toifadan 
chiqarildi.

Buning hisobiga, soliq tekshiruvlari oʻtgan 
yilga nisbatan 2 karra — 85 mingtadan 48 
mingtaga, jumladan, kameral tekshiruvlar 3 
karra — 38 mingtadan 12 mingtaga qisqardi. 
Shu davrda yirik soliq toʻlovchilar tushumlari 
10 foizga, viloyat darajasidagi korxonalarda 
25 foizga, tuman tadbirkorlari toʻlayotgan 
soliqlar 40 foizga oʻsdi.

Nima uchun bu raqamlarni aytyapman?
Chunki, “tekshirsa — qoʻrqadi, qoʻrqsa 

— soliq toʻlaydi”, degan qarash bilan ish 
yurmasligini hamma, ayniqsa, soliqchilar 
tushunib yetdi. Sodda qilib aytganda, 
mansabdorlarni tadbirkor bilan “siz” deb 
gaplashishga oʻrgatib, biznes muhitini 
yaxshilash boʻyicha tub burilish yasadik.

Olti oyda toʻgʻridan-toʻgʻri xorijiy 
investitsiya hajmi oʻtgan yilga nisbatan 2 
karra oʻsib, 14 milliard dollarga yetdi. Bu 
— investorlarning Oʻzbekistonda biznes 
qilishga ishonchi ortib borayotganidan 
dalolat beradi.

Aziz yurtdoshlar!
Hozir aytilgan raqamlarning birortasi 

33 yillik tariximizda boʻlmagan. Bularning 
barchasi sakkiz yil oldin sizlar bilan oʻzaro 
ishonch asosida boshlagan islohotlarimizning 
ilk nishonasi!

Hali imkoniyatlarimiz bundan karra-karra 
koʻp. Eng muhimi, ularni ishga solishga qodir 
boʻlgan sizlardek vatanparvar va jonkuyar 
tadbirkorlarimiz bor.

Aholimiz soni 38 millionga yaqinlashib 
borayapti, ularning daromadi ham 
kundan-kunga koʻpaymoqda. Qoʻshni 
davlatlar bilan hamkorlik aloqalarimiz misli 
koʻrilmagan darajaga chiqdi. Mamlakatimiz 
mahalliy korxonalar uchun ham, chet el 
kompaniyalari uchun ham katta bozorga, 
mintaqadagi sanoat xabiga aylanib ulgurdi.

Hozirgi murakkab sharoitda barcha 
davlatlar oʻz yurtidagi ishlab chiqaruvchilarni 
himoya qilishni ustuvor yoʻnalish sifatida 
koʻrayapti. Biz ham raqobatbardosh 
mahsulotlar ishlab chiqarishni ragʻbatlantirish 
boʻyicha tadbirkorlarimizni yanada keng 
qoʻllab-quvvatlaymiz.

Bugun ham tadbirkorlik uchun qoʻshimcha 
sharoitlar yaratish boʻyicha muhim yangi 
tashabbuslar bilan oʻrtoqlashaman.

Kelgusi yilgi davlat investitsiya dasturidagi har bir loyiha boʻyicha 
mahalliy mahsulotlar ulushi qancha boʻlishi aniq belgilanadi. Davlat xaridida endi mahalliy 

mahsulot ulushini oshirish ragʻbatlantiriladi.

Davomi 3-betda

Boshlanishi 1-betda

Birinchi yoʻnalish — kichik va oʻrta 
biznes uchun moliyaviy resurslarni 
koʻpaytirish.

Oʻtgan yili kichik va oʻrta biznesni 
moliyaviy qoʻllab-quvvatlash uchun yangi 
tizim joriy qildik. Bu borada Biznesni 
rivojlantirish banki va Tadbirkorlikni 
rivojlantirish kompaniyasi tashkil etilib, yil 
boshidan 35 mingdan ortiq tadbirkorlarga 
oʻrtacha 100 million soʻmdan jami 3,5 trillion 
soʻm mikrokreditlar ajratildi.

Bundan tashqari, “Biznesga birinchi 
qadam” dasturi boʻyicha tadbirkorlikni endi 
boshlayotgan 115 ming aholiga 1 trillion 
soʻmlik mikroqarzlar berildi.

Ushbu tajriba oʻz samarasini koʻrsatdi va 
buni yanada kengaytiramiz.

Birinchidan, kichik va oʻrta biznesni 
qoʻllab-quvvatlashda barcha banklar va 
mikromoliya tashkilotlari ishtirok etishi 
mumkin boʻladi.

Masalan, 100 million soʻmgacha 
mikrokredit bor-yoʻgʻi 9 foiz tadbirkorlarning 
ehtiyoji uchun yetarli ekanligi maʼlum boʻldi. 
Shu bois, mikrokreditlar miqdori 3 karra 
oshirilib, 300 million soʻmga yetkaziladi. 
Bunda kreditning 100 million soʻmgacha 
boʻlgan qismiga garov talab qilinmaydi. Bu 
maqsadga bir yilda 10 trillion soʻm beriladi.

Endi Tadbirkorlik kompaniyasining filiali 
har bir viloyatda tashkil qilinadi. Kompaniya 
va uning filiallari hududlarda salohiyati bor 
tadbirkorlarni aniqlaydi. Kompaniya kafilliklari 
yaxshi kredit tarixi va yuqori barqarorlik 
reytingiga ega tadbirkorlarga beriladi.

Endi tadbirkorlarning bankdagi 200 million 
soʻmgacha boʻlgan mablagʻlari kafolatlanadi. 
Bu — davlat tadbirkorlar hisobraqamidagi 
7 trillion soʻm mablagʻ bilan bogʻliq xavf-
xatarlarni oʻz zimmasiga oladi, degani.

Ikkinchidan, xabaringiz bor, mikromoliya 
bozori uchun yoʻl ochib berildi. Masalan, 
oʻtgan yetti oyda 91 ta mikromoliya tashkiloti 
6,6 trillion soʻmlik moliyaviy xizmatlar 
koʻrsatdi va yil yakunigacha bu raqam 12 
trillion soʻmga yetkaziladi.

Biz mikromoliya xizmatlarini davlat 
tomonidan qoʻllab-quvvatlashni davom 
ettiramiz. Ularga joriy yildagi 1,6 trillion soʻmga 
qoʻshimcha 1 trillion soʻm resurs ajratiladi.

Bundan tashqari, Mikrokreditbank ham 
oʻzining mikromoliya tashkilotlari orqali yil 
yakunigacha yana 1 trillion soʻm jalb qiladi.

Shu bilan birga, ustav kapitali kamida 50 
milliard soʻm boʻlgan mikromoliya banklarini 
tashkil etishga ruxsat beriladi. Ushbu banklar 
kredit portfelining kamida 70 foizi kichik va 
oʻrta biznesni moliyalashtirishga yoʻnaltiriladi. 
Mikromoliya banklari tadbirkorga 5 milliard 
soʻmgacha kredit beradi.

Ular aholidan 200 million soʻmgacha 
omonat jalb qilishi mumkin boʻladi. 
Shuningdek, mikromoliya tashkilotlari uchun 
qoʻshimcha imkoniyatlar yaratiladi. Bu 
tashkilotlar tomonidan tadbirkorlarga xorijiy 
valyutada xizmat koʻrsatish va litsenziya 
asosida toʻlov tashkiloti sifatida faoliyat 
yuritishga ruxsat beriladi.

Uchinchidan, hozir koʻp eksportchilar yirik 
xorijiy savdo tarmoqlariga 3-4 oy kechiktirib 
toʻlash sharti bilan mahsulot yetkazib berayapti. 
Uzluksiz ishlab chiqarish uchun korxonalarda 
aylanma mablagʻga ehtiyoj oshayapti. Lekin 
hamma tadbirkorda ham yangi kredit olish, 
uning uchun garov topish imkoniyati yoʻq.

Bunda tadbirkordan garov talab 
qilmaydigan eng qulay vosita bu — faktoring.

Eksportchilar hozir valyutada faktoring 
olish uchun chet el banklari xizmatidan 
foydalanib kelayotganidan xabarim bor.

Xalqaro moliya korporats iyasi 
maʼlumotlariga koʻra, mamlakatimizda 10 
milliard dollarlik faktoring xizmatiga talab bor. 
Hozir bu xizmatni faqat banklar, mikromoliya 
tashkilotlari koʻrsatayapti. Shuning uchun 
oʻtgan yili atigi 578 milliard soʻmlik faktoring 
xizmati koʻrsatilgan.

Oʻtgan hafta faktoring bozorini 
rivojlantirish boʻyicha farmon imzoladim. 
Bundan buyon bank boʻlmagan yangi institut 
— faktoring tashkiloti uchun yoʻl ochiladi.

Ular xorijiy valyutada ham xizmat 
koʻrsatishi mumkin boʻladi. Bu jarayonda 
qatnashadigan bank, mikromoliya, faktoring 
tashkiloti va tadbirkorlar foydalanadigan 
alohida elektron platforma ishga tushiriladi. 
Yaʼni, tadbirkor undan oʻziga qulay moliyaviy 
mahsulotni tanlash imkoniyatiga ega boʻladi.

Umuman, faktoringni ommalashtirish 
hisobidan tadbirkorlarga aylanma uchun 
20 trillion soʻm, eksportchi korxonalarga 1 
milliard dollar qoʻshimcha moliyaviy resurslar 
paydo boʻladi.

Toʻrtinchidan, oʻtkazilgan soʻrovda 
tadbirkorlarning 38 foizi islom moliyasi asosida 

resurs olish istagini bildirgan. Oʻtgan oyda 
mikromoliya tashkilotlariga islomiy shartlar 
asosida xizmat koʻrsatishga ruxsat berildi.

Hozir yangi qonun loyihasi tayyor boʻldi. 
Parlamentimiz aʼzolaridan loyihani tez 
muddatda koʻrib chiqishlarini soʻraymiz. 
Undan keyin, islom moliyasi bilan banklar 
ham ishlashi mumkin boʻladi.

Bunday yangi moliyaviy xizmatlar taqdim 
etilishi koʻp investorlar kirib kelishi va 5 
milliard dollarlik qoʻshimcha resurs paydo 
boʻlishiga turtki beradi.

Beshinchidan, 9 ta davlat banki bergan 
kreditning 92 trillion soʻmi yoki 30 foizi 10 ta 
yirik davlat korxonasiga toʻgʻri keladi.

Biz yirik korxonalarni transformatsiya 
qilayapmiz. Ularni moliya bozorlariga mustaqil 
chiqib, oʻzi mablagʻ jalb qilishga oʻrgatayapmiz. 
Masalan, “Oʻzbekneftgaz” aksiyadorlik jamiyati, 
“Oʻzavtosanoat” aksiyadorlik jamiyati 1 milliard 
dollardan ortiq yevrobondlarni chiqardi. Navoiy 
kon-metallurgiya kombinati ham chetdan oʻzi 
ana shunday mablagʻ olib kelishga tayyorgarlik 
koʻrayapti.

Endi davlat jalb qilgan mablagʻlarni 
yirik korxonalarga berish amaliyotidan 
bosqichma-bosqich voz kechamiz. Bunday 
mablagʻlarni berish ikki yil ichida kamida 40 
foizga qisqaradi. Banklar buning hisobidan 
kamida 30 trillion soʻmni xususiy biznesga 
yoʻnaltiradi.

Ikkinchi yoʻnalish — biznesni 
infratuzilma, yer va energiya bilan 
taʼminlash.

Ochiq muloqot doirasida kelib tushgan 
11 mingta murojaatdan 2 mingtasi yer 
va infratuzilma bilan bogʻliq. Joylarda 
oʻtkazilgan soʻrovda ham 55 foiz tadbirkor 
elektr energiyasi, gaz taʼminotida, tarmoqqa 
ulanishda muammo borligini aytgan.

Bilasizlarmi, mamlakatimizdagi 44 million 
800 ming gektar yerning bozor qiymati 
hisoblansa, aholi va tadbirkorlarda qanchadan-
qancha “iqtisodiy aktiv” paydo boʻladi.

Soʻnggi yillarda mamlakatimizda yer va 
mulkka yondashuvlarimiz butunlay oʻzgardi, 
xususiy mulk daxlsizligini taʼminlash boʻyicha 
katta amaliy ishlar qilindi. Lekin yerdan 
investitsiya sifatida foydalanish tizimi hali 
orqada. Xususan, Toshkent shahri tumanlari 
va Buxoro viloyatida bu masala tadbirkorlar, 
tuman hokimlari bilan koʻp muhokama 
qilindi. Hozir bu masalaning yechimlarini 
aytib oʻtmoqchiman.

Birinchidan, yer bozori shakllanishi 
taʼsirida yangi investitsiya loyihalarida yer 
sotib olish xarajatlari keskin oshayapti. 
Infratuzilma yoʻq joylarda ham 1 gektar 
yerning boshlangʻich narxi 500-600 million 
soʻm, sanoat uchun qulay hududlarda 4-5 
milliard soʻmga chiqib ketdi. Tadbirkor yerga 
buncha katta xarajat qilganidan keyin qurilish, 
texnika va uskunaga mablagʻi yetmay 
qolayapti.

Endi tadbirkor auksiondan yer sotib 
olganda, unga qoʻshilgan qiymat soligʻi 
hisoblash bekor qilinadi.

Ayrim hududlarda auksionda olingan 
yer uchun toʻlovni boʻlib-boʻlib toʻlash 
(2 yildan 7 yilgacha) tizimini joriy qilgan 
edik. Endilikda Toshkent shahri va viloyat 
markazlarida sotilgan yer boʻyicha xarid 
summasini uch yilgacha, qolgan hududlarda 
besh yilgacha, 4- va 5-toifa tumanlar uchun 
esa oʻn yilgacha boʻlib-boʻlib toʻlashga 
ruxsat beriladi.

Kelgusida tadbirkorlar darhol toʻlov 
qilaman desa, buning uchun 20 foizgacha 
chegirma beriladi. Bunday tartib bino va 
inshootlarni xususiylashtirish jarayonida 
qoʻllanilmoqda.

Shuningdek, yirik loyihalarni amalga 
oshirish jarayonida yer qiymatini tadbirkor 
ustav fondiga davlat ulushi sifatida kiritish 
mumkin boʻladi. Tadbirkor istagan paytda bu 
ulushni oʻzi sotib olishi mumkin. Bu orqali 
shu yilning oʻzida tadbirkorlar ixtiyorida 3 
trillion soʻm qoladi.

Ikkinchidan, qancha-qancha tadbirkorlar 
yeri yoʻqligi uchun yangi loyihalarni amalga 
oshira olmayapti. Aksincha, “auksiondan 
sotib oldim, endi mening mulkim” deb, yerni 
qarovsiz tashlab qoʻygan “uddaburonlar” ham 
koʻp.

Yer — eng cheklangan resursimiz va u doim 
iqtisodiy naf keltirishi kerak. Shu bois, yangi 
yerlarni ajratishda binolarni loyihalashdan 
obyektni topshirishgacha boʻlgan muddatlar 
majburiy koʻrsatiladi.

Bunda qurilish davrida yer soligʻi boʻyicha 
50 foiz imtiyoz beriladi (viloyat markazlaridan 
tashqari), qurilishga ruxsat olish muddati 
davlat organi aybi bilan oʻtkazib yuborilsa, 
qurilish vaqti shu muddatga uzaytirib beriladi. 
Qurilish ishlari muddatida boʻlmasa, yer 
sud orqali qaytarib olinadi yoki boshqa 
tadbirkorga sotiladi.

Uchinchidan, qishloq va noqishloq joylarda 
yer fondi doirasida bir faoliyatdan boshqasiga 
oʻzgartirish tartibi aniq belgilanmagan. 
Masalan, bogʻ oʻrnida issiqxona tashkil 
qilaman degan tadbirkor ishni nimadan 
boshlashni, kimga murojaat qilishni bilmaydi. 
Yoki tadbirkor oʻzining bogʻida tomchilatib 
sugʻorish uchun hovuz, kichik sigʻimli saralash 
va saqlash omborini qura olmaydi.

Shu bois, har bir yer uchastkasi uchun 
asosiy faoliyat turini qaysilariga almashtirish 
mumkinligi, qanday yordamchi inshootlarni 
joylashtira olishi aniq belgilab beriladi.

Buning uchun 1-yanvardan yer uchastkalari 
va kapital qurilish obyektlarining yagona 
klassifikatori joriy etiladi.

Mana shu yangilik hisobidan tadbirkorlar 
bir yilda oʻz yeriga 800 milliard soʻmlik 
investitsiya kiritadi.

Bulardan tashqari, chorvachilik, 
baliqchilik, asalarichilik, pillachilik 
soha lar i ,  meva-sabzavotn i  qayta 
i sh lovchi la rga  u la r  joy lashgan 
bino-inshootlar ostidagi yerlar uchun 
sanoat toifasi stavkasida yer soligʻi 
hisoblanayapti. Qishloq xoʻjaligi yerlari 
uchun gektariga oʻrtacha 500 ming soʻm, 
sanoat yerlari uchun hududiga qarab 27 
million soʻmdan 44 million soʻmgacha 
soliq hisoblanmoqda. Klassifikatorni joriy 
qilish orqali ular ham qishloq xoʻjaligi 
yerlari kabi soliq toʻlashga oʻtadi.

Bu orqali nafaqat murojaat qilgan 795 ta 
tadbirkorning, balki barcha 103 ming qishloq 
xoʻjaligi korxonalarining masalasi hal boʻladi.

Toʻrtinchidan, barcha sanoat korxonalari 
elektr va gaz boʻyicha oʻrnatilgan limit oshib 
ketsa, toʻlov 2 karra koʻp undirilayotganidan 
norozi boʻlayapti.

Sanoatimizning oʻsishiga taʼsir qiladigan 
bunday cheklovlar qisqartiriladi. Endi elektr 
va gaz isteʼmoli limitdan 20 foizgacha oshib 
ketsa ham, bazaviy tarif saqlanib qoladi. 
Agar isteʼmol 20 foizdan oʻtib ketsa, oshgan 
qismiga toʻlov 20 foiz qimmatlashadi.

Tadbirkorlik reytingida “yuqori”, “oʻrta” 
toifadagi korxonalarga elektr uchun oldindan 
toʻlovni bir oyda ikkiga boʻlib toʻlashga ruxsat 
beriladi.

Byudjetdan, kredit toʻlovidan va boshqa 
xizmatlar boʻyicha qarzi bor tadbirkorlarning 
hisobraqamiga “inkasso” qoʻyilgani uchun 
ular elektr, gaz va suv uchun toʻlov qila 
olmayapti. Vaholanki, ishlab chiqarish 
toʻxtamasa, qarzdorlik tezroq uziladi.

Endi “inkasso” qoʻyilgan taqdirda 
ham kommunal xizmatlar uchun toʻlovlar 
toʻxtatilmaydi.

Uchinchi yoʻnalish — ichki bozorda 
teng raqobat muhitini yaratish, tashqi 
bozorlarga chiqish imkoniyatlarini 
kengaytirish.

Joriy yilning yetti oyida eksportimiz 13 
foizga oʻsib, 10 milliard dollardan oshdi, 
avval eksport qilmagan 1 ming 610 ta korxona 
tashqi bozorlarga chiqdi. Bunday korxonalar 
soni 6 mingdan oshdi.

Biz mahalliy korxonalarning tashqi 
bozorga chiqishini qoʻllab-quvvatlashni izchil 
davom ettiramiz.

Birinchidan, Jahon savdo tashkilotiga 
2026-yilda aʼzo boʻlish uchun katta qadamlarni 
qoʻyyapmiz. Ushbu tashkilotga kirish — chuqur 
oʻylangan va uzoqni koʻzlagan tanlov, qolaversa, 
islohotlarimizning ajralmas bir qismi.

Lekin ayrimlar bunga shubha bilan 
qarayapti, boshqalar “korxonalar sinadi, 
import bosib ketadi” degan xavotir bilan 
yuribdi.

Bir narsani tushunish zarur, bu borada 
import bojlari ishlaydi. Shuning uchun 
tashkilot aʼzolari bilan muzokaralar 
oʻtkazayapmiz. Hozirgacha Yaponiya, Koreya 
Respublikasi, Turkiya, Braziliya kabi 17 ta 
aʼzo davlatlar bilan kelishuvga erishilgan.

Ertangi kunimiz — bu teng raqobat 
muhiti va eksportga qaratilgan sanoat va 
savdo siyosati. Iqtisodiyotimizga oldinlari 
proteksiya qaysidir maʼnoda kerak edi. Yana 
shu yoʻlda davom etsak, imkoniyatlarimiz 
cheklanib qoladi. Chunki xalqaro ishlab 
chiqarish zanjirlariga qoʻshilmasak, iqtisodiy 
oʻsish biz kutgandek boʻlmaydi.

Birgina misol, yon qoʻshnilarimizning 
yillik importi 90 milliard dollar. Ulardagi 
ulushimiz esa atigi 4 foiz yoki 3,5 milliard 
dollarni tashkil qiladi.

Yana bir misol, MDH doirasida erkin 
savdo rejimini oʻrnatganmiz, Hamdoʻstlikka 
kirmagan davlatlar esa 10 foizdan 20 foizgacha 
bojxona boji toʻlaydi. Lekin MDHdagi 500 
milliard dollarlik importda bizning hissamiz 2 
foizga ham bormaydi.

Demak, raqobat borasida biz hali ancha 
ishlashimiz zarur.

Bu borada katta islohot boshlab, ikki 
oy oldin alohida farmonni imzoladim. 

Metallurgiya, kimyo, energetika va 
telekommunikatsiya tarmogʻida eksklyuziv 
huquqlar bekor qilindi. Misol uchun, endi 
barcha teng sharoitda qora va rangli metall 
lomini sotib olish imkoniyatiga ega boʻladi.

Korporativ xaridlarda ishlab chiqarish 
uchun olinadigan mahsulotlarga ham narx 
ustuvorligi bekor qilinadi, bunda albatta 
mahsulot tannarxi pasayadi.

Bundan buyon hech kimda alohida huquq 
boʻlmaydi, xoh davlatning strategik korxonasi 
boʻlsin, xoh xususiy korxona yoki xorijiy 
investor boʻlsin, iqtisodiyotda barcha teng 
sharoitda ishlaydi.

Bundan tashqari, tashkilotga aʼzolik xalqaro 
tranzit yuk tashishda ortiqcha toʻlov yoki 
cheklovlardan xalos qiladi. Albatta, bu — 
raqobatdosh boʻlishimizga yana bir turtki beradi.

Umuman, mahsulot va xizmatlar sifatini 
oshirish, tashqi bozorlarda munosib oʻrin 
topish uchun xalqaro standartlarga oʻtish 
kerak. Oddiy misol, pestitsidlar nazoratini 
yoʻlga qoʻymas ekanmiz, qishloq xoʻjaligi 
mahsulotlari eksportini 2030-yilgacha 
10 milliard dollarga yetkazish boʻyicha 
belgilagan marramizga erisha olmaymiz.

Yetishtirayotgan mahsulotlarimiz, bu 
yilgi piyoz va tarvuzga oʻxshab, bozorini 
topolmasdan nobud boʻlaveradi.

Shu bois, bu yil oziq-ovqat mahsulotlari 
xavfsizligi boʻyicha qonunni qabul qilamiz. Bu 
orqali karantin, veterinariya, sanitariya nazorati 
va standart tashkilotlarining takrorlovchi 
vakolatlari qisqaradi, tadbirkorlarni qayta-qayta 
tekshirishga chek qoʻyiladi.

Tarif va notarif choralarni jahon savdosi 
talablari asosida tartibga solish boʻyicha Bosh 
vazir oʻrinbosari J.Xodjayev boshchiligidagi 
idoralararo komissiyaga vaqtinchalik vakolat 
beriladi. Bunda tadbirkorlar nomidan 
Savdo-sanoat palatasi aniq masala qoʻyadigan 
tizim yaratiladi.

Ikkinchidan, oʻtgan yilgi uchrashuvimiz-

dan keyin 309 ta korxonaga 280 million dol-
lar eksportoldi kreditlari ajratildi. Ushbu 
korxonalar hozirgacha 625 million dollarlik 
eksport qildi. Bu raqamni yil yakunigacha 
yana ikki karra oshirish boʻyicha hisob-kitob 
qilingan.

Ochiq muloqotga tayyorgarlik doirasida 
yana 122 ta eksportchini 145 million dollarlik 
aylanma mablagʻga ehtiyoji borligi aniqlandi. 
Shu bois, tarmoqlarni rivojlantirish uchun 
ajratilgan mablagʻdan 200 million dollari 
eksportoldi moliyalash uchun yoʻnaltiriladi. 
Shundan 50 million dollari bank kreditlari 
uchun kafillikka beriladi.

Bu mablagʻlar hisobidan bir yil ichida 
qoʻshimcha 1 milliard dollarlik eksport 
amalga oshiriladi.

Uchinchidan, hozirgi geosiyosiy jarayonda 
Yevropaga anʼanaviy transport marshrutlari 
boʻyicha yuk tashish cheklandi. Tranzit davlatlar 
oʻz tashuvchisini qoʻllab-quvvatlash maqsadida 
Oʻzbekistonga berilayotgan ruxsatnomalar 
sonini 3 barobargacha kamaytirdi.

Shu oʻrinda taʼkidlash joizki, transport 
korxonalarida 28 ta davlat boʻyicha 20 
mingdan ortiq ruxsatnomalar ishlatilmasdan 
turibdi. Transport vaziri I.Mahkamovga bir 
oy muddatda ruxsatnomalardan foydalanish 
boʻyicha ochiq-oshkora tizimni yaratish 
topshiriladi.

Bunda “E-logistika” platformasi ishga 
tushirilib, eksportchilar uchun qaysi 
korxonada qancha ruxsatnoma borligini 
koʻrish, toʻgʻridan-toʻgʻri shartnoma tuzish 
imkoni yaratiladi.

Toʻrtinchidan, import oʻrnini bosadigan 
va eksportbop mahsulotlarni koʻpaytirish 
uchun zamonaviy texnologiyalar zarur.

Bunday asbob-uskunalarga buyurtma 
berib, olib kelishga koʻp vaqt ketishi tabiiy. 
Lekin, amaldagi tartib boʻyicha shartnoma 
muddatidan qatʼi nazar sotib olingan uskuna 
180 kunda yetib kelmasa, muddati oʻtgan 
debitor qarzdorlik yuzaga keladi.

Toʻgʻri, bunday holatlarda jarima 
qoʻllash amaliyotini bekor qilganmiz. Lekin 
tadbirkorlar uskuna kelmaguncha boshqa 
import shartnomalariga toʻlovni amalga oshira 
olmaydi, oldindan toʻlovsiz eksport qilishi 
mumkin emas, davlat tomonidan belgilangan 
imtiyoz va subsidiyalardan foydalanishi 
cheklangan. Hozirda 2 mingdan ziyod 
korxonada shunday muammo bor.

J.Xodjayev, J.Qoʻchqorov, M.Nurmuratov 
shuni eʼtiborga olsinki, endi chetdan uskuna 
va butlovchi qism olib kelish jarayonida 
shartnoma muddati buzilmasa muddati oʻtgan 
qarzdorlik yuzaga kelmaydi.

Koʻp tadbirkorlar eksport boʻyicha 
qoʻshimcha qiymat soligʻini qaytarishda 
ortiqcha toʻsiq borligini aytayapti. Soliq va 
bojxona xizmatlarining axborot tizimlari 
bir-biriga ulangan boʻlsa-da, eksportni 
tasdiqlaydigan hujjat talab etilayapti.

Bundan buyon bojxona organining 
eksportni tasdiqlovchi elektron maʼlumoti 
qoʻshimcha qiymat soligʻini qaytarish uchun 
asos boʻladi, boshqa ortiqcha hujjatlar talab 
etilmaydi.

J.Qoʻchqorov, Sh.Qudbiyev, A.Mavlonov 
bir oy muddatda ushbu tizim toʻliq ishga 
tushirilishi uchun shaxsan masʼul boʻladi.

Bugungi kunda oziq-ovqat mahsulotlarini 
saqlash, saralash, qayta ishlash uskunalari va 
butlovchi qismlari olib kelinganda sertifikat 
olish uchun uch oy vaqt ketayapti. Sababi, 
hududlarda sinovlarni toʻliq qamrab oladigan 
laboratoriyalar yoʻq. Hamma poytaxtga 
kelishga majbur.

Namanganlik ishlab chiqaruvchilar bu 
borada toʻgʻri masalani koʻtarayapti.

Bosh vazir A.Aripov bu masalani 
shaxsan oʻzi nazoratga olib, yil yakuniga 
qadar Namangan, Samarqand va Xorazm 
viloyatlarida sinov laboratoriyalari tashkil 
etilishini taʼminlaydi.

Yana bir masala — hozir tadbirkorlar 
elektron hisob-faktura va tovar-transport 
yuk xatini alohida 2 ta hujjat sifatida 
rasmiylashtirayapti. Tadbirkor yuk xatiga 49 
ta maʼlumotni majburiy kiritishi kerak.

Hamma sohaga raqamlashtirish kirib 
kelgan bir paytda bunday amaliyotning nima 
keragi bor?

Endi, bu hujjatlar yagona shaklga keltiriladi 
va faqat 4 ta maʼlumot kiritishning oʻzi yetarli 
boʻladi.

Beshinchidan, eksportni keskin oshirish 
uchun yangi bozorlarga koʻproq kirib 
borishimiz kerak. Soʻrovlarda 30-40 foiz 
korxonalarimiz qaysi mahsulotga tashqi 
bozorda talab yuqori, qanday standart kerak, 
degan savollarga javob topishga qiynalishini 
aytgan.

Tashqi bozorda mahsulotlarimiz turi 
koʻpayishiga, eksportchi korxonalarimiz 
yangi bozorlarga kirib borishiga xizmat 
qiladigan tizim tashkil etiladi. Bu borada 
chet elda biznes qilib, katta tajriba 
orttirgan vatandoshlarimiz bilan eksportchi 
korxonalarimizni bogʻlasak, oʻylaymanki, bu 
ham katta samara beradi.

Bosh vazir oʻrinbosari J.Xodjayev, 
Savdo-sanoa t  pa l a t a s i  bunday 
vatandoshlarimiz bilan yaqindan ishlab, 
ularni oʻzlariga savdo va investitsiya boʻyicha 
maslahatchi sifatida jalb etadi.

Tashqi ishlar vaziri B.Saidov ham har oyda 
ana shunday yurtdoshlarimiz bilan muloqot 
qilib, ularning taklif, tashabbus va loyihalariga 
koʻmaklashadi.

Bu yoʻnalishda bir yildan keyin sarhisob 
qilamiz. Natijaga qarab, bu borada eng faol 
boʻlgan vatandoshlarimizni mukofotlaymiz.

Oltinchidan, yiliga 250 trillion soʻmlikdan 
ziyod davlat xaridlari amalga oshirilmoqda. 
Shu bois, davlat xaridlariga “mahalliy 
kontent” talablarini joriy qilish vaqti keldi. 
Hozir 70 ming mahalliy ishlab chiqaruvchidan 
4 mingtasi (6 foizi) kooperatsiya portalida 
roʻyxatdan oʻtgan xolos.

Kelgusi yilgi davlat investitsiya dasturidagi 
har bir loyiha boʻyicha mahalliy mahsulotlar 
ulushi qancha boʻlishi aniq belgilanadi. 
Davlat xaridida endi mahalliy mahsulot 
ulushini oshirish ragʻbatlantiriladi. Jumladan, 
energetika, neft-gaz, kimyo, metallurgiya, 
temir yoʻl kabi tarmoqlardagi yirik korxonalar 
2-3 yillik buyurtmalarini kooperatsiya 
portaliga oldindan joylashtiradi.

Mahalliy korxonalar esa ushbu buyurtmalar 
asosida yangi turdagi mahsulotlarni ishlab 
chiqarishni yoʻlga qoʻyadi. Ularning 
loyihalariga dastlabki bosqichda 100 million 
dollar yoʻnaltiriladi.

Yettinchidan, soʻnggi yillarda energetika 
sohasini isloh qilib, xususiy sektorga keng 
yoʻl ochib berdik. Bu orqali 3,5 milliard 
dollarlik xususiy sheriklik loyihalari ishga 
tushirildi va yana 31,5 milliard dollarlik 50 ta 
loyiha boʻyicha ishlar jadal davom etayapti.

Hududiy elektr tarmoqlarining 
boshqaruvini ham xususiy sektorga berish 
boʻyicha bir yil tayyorgarlik koʻrdik.

Endi, mana shu jarayonlarda ham amaliy 
bosqichga oʻtamiz. Xususan, joriy yilning 
oktyabr oyida Samarqand viloyatidagi elektr 
tarmoqlariga xususiy operator jalb qilish 
boʻyicha tender eʼlon qilinadi. Tenderda gʻolib 
boʻlgan investor 900 ming isteʼmolchiga 
xizmat koʻrsatish bilan birga, eskirgan tarmoq 
va podstansiyalarni yangilab, yoʻqotishlarni 
kamaytirish hisobiga daromad oladi. Bunda, 
aholi va tadbirkorlar uchun belgilangan tariflar 
oʻzgarmaydi.

Kelgusi yil Jizzax va Sirdaryo viloyatlarida 
ham xuddi shunday ishlar amalga oshiriladi.

Sakkizinchidan, yer osti boyliklarini 
oʻzlashtirishga tadbirkorlarni keng jalb 
etib, ishlab chiqarishni koʻpaytirishimiz 
kerak.

Shu yilning oʻzidayoq, 150 tadan ortiq 
kon va maydonlar tadbirkorlarga sotildi. 
Yil yakunigacha yana 300 ta kon va 
maydonlar tadbirkorlarga taklif qilinadi. 
Qurilishda qum-shagʻalga ehtiyojni 
qoplash maqsadida 110 million kub metr 
zaxiraga ega 172 ta kon ham tadbirkorlik 
uchun ajratiladi.

Toʻrtinchi yoʻnalish — xizmatlar 
sohasiga yangi turtki berish.

Oʻzbekistonda band aholining 52 foizi 
xizmatlar sohasida ishlayapti. Ishlab turgan 
korxonalarning 68 foizi (264 mingtasi) ham 
xizmatlar sohasiga toʻgʻri keladi. Lekin 
sohada band boʻlganlarning atigi 4 foizi yuqori 
qoʻshilgan qiymat beradigan yoʻnalishda 
faoliyat yuritayapti.

Shu bois, xizmatlarda, avvalo, IT sohasini 
rivojlantirishga alohida eʼtibor qaratamiz. 
Yetti yil oldin deyarli yoʻq joydan boshlangan 
bu soha bugun 1 milliard dollarlik eksport 
qilish salohiyatiga ega boʻldi.

Aholi va tadbirkorlar uchun elektron toʻlov 
qilish osonlashganini koʻrib turibsiz. Bu 
ishlarni izchil davom ettirib, har bir hududda 
eksportga yoʻnaltirilgan IT parklar tashkil 
qilindi.

Endi barcha sohada sunʼiy intellekt 
texnologiyalari keng joriy qilinadi. Masalan, 
sunʼiy intellekt orqali drondan foydalanib, 
qurilishda xarajatlarni 20 foizga tejash 
mumkin. Qishloq xoʻjaligida esa sunʼiy 
intellekt orqali hosildorlik 10-15 foizga, oʻgʻit 
va yoqilgʻi samaradorligi 40 foizga oshadi.

Bu yoʻnalishda yangi loyihalarni amalga 
oshirish uchun barcha sharoitlar yaratiladi. 
IT parkda sunʼiy intellekt markazi ochiladi. 
Loyihalarni moliyalashtirish uchun 50 million 
dollar ajratiladi.

Ikkinchidan, tadbirkorlikning dastlabki 
bosqichida — startap loyihalarni qoʻllab-
quvvatlash ekotizimi yaratiladi. Bu tizim 
biz uchun yangi tajriba boʻlayapti. Joriy 
yil startaplarga ilk bor 134 million dollar 
investitsiya kirib keldi.

Bu sohada faoliyatini “noldan” boshlab, 
aylanmasini 10 million dollardan oshirgan 50 
dan ziyod mahalliy kompaniya paydo boʻldi.

Bunday loyihalarni koʻpaytirishimiz 
kerak. Shu bois, startaplarni “oyoqqa 
turgʻazish” uchun venchur jamgʻarmalar 
faoliyati yoʻlga qoʻyiladi. Buning uchun IT 
park ham 10 million dollarlik jamgʻarma 
tashkil qiladi.

Shuningdek, startapning xorijdan 
olib kelgan har 1 dollar investitsiyasiga 
davlat ham 1 dollar resurs beradi. Startap 
ishlanmalarini patentlash va savdo belgilarini 
roʻyxatdan oʻtkazish kabi xarajatlarni davlat 
qoplab beradi.

Umuman, bu sohaga 50 million dollar 
yoʻnaltirib, oʻqitish tizimini tashkil qilamiz, 
xorijiy mutaxassislarni ham olib kelamiz.

Uchinchidan, mahalliylashtirishda faqat 
tovarlar emas, xizmatlar boʻyicha ham 
katta imkoniyatlar bor. Masalan, energetika 
sohasida 36 milliard dollarlik 27 gigavatt 
elektr energiyasi ishlab chiqarish loyihalari 
amalga oshirilayapti.

Bu kabi obyektlardagi yuqori texnologik 
uskunalarni ekspluatatsiya qilish va taʼmirlash 
boʻyicha malakali xizmatlarga talab yildan-yilga 
ortayapti. Bunday xizmatlar importi bu yil 2 
barobar oshib, 100 million dollarga yetadi. 
Kimyo, metallurgiya korxonalari, nasos 
stansiyalari va GESlar, toʻqimachilik va 
tibbiyotda ham bunday xizmatlarga talab katta.

Shu bois, bir yil ichida 3 ming mahalliy 
mutaxassisni Germaniya, Yaponiya, 
Janubiy Koreya, Xitoy va Turkiyadagi 
ishlab chiqaruvchi kompaniyalarga malaka 
oshirishga yuboramiz. Ularning xarajatlarini 
davlat qoplab beradi.

J.Qoʻchqorov ikki oy muddatda yirik 
korxonalarga servis koʻrsatishda mahalliy 
korxonalar ishtirokini kengaytirish dasturini 
ishlab chiqadi.

Toʻrtinchidan, umumiy ovqatlanish va 
mehmonxona xizmatlari xizmat koʻrsatish 
sohasida ulushi eng katta yoʻnalishdir.

Ularni qiynayotgan eng katta muammo 
— qoʻshimcha qiymat soligʻi va ishchilar 
hisobini yuritish ekanidan xabarim bor.

Shu bois, kelgusi yilning 1-yanvaridan 
umumiy ovqatlanish korxonalariga 
qoʻshimcha qiymat soligʻining bir qismi 
tadbirkorga “keshbek” sifatida qaytarib 
beriladi. Bunda oylik aylanmasining 60 foizini 
naqd pulsiz amalga oshirgan korxonalarga 
qoʻshimcha qiymat soligʻining 40 foizi 
toʻlangan zahoti qaytariladi. Agar naqd pulsiz 
aylanma 60 foizdan kam boʻlsa, “keshbek” 
20 foiz boʻladi. Qoʻshimcha qiymat soligʻi 
toʻlashga oʻtgan restoran va kafelar uchun 
foyda soligʻi 2 karra kamayadi.

Endi garovdagi mulkni savdoga chiqarishdan oldin uning hozirgi bozor qiymati aniqlanadi, 
qaytmagan qarzdorlik garov qiymatining 15 foizidan kam boʻlsa, undiruv mulkka 

qaratilmaydi. Bank mijoziga qarzni boshqa manba hisobidan qoplashga imkon beradi. 3

Bugungi kunda 100 dan ziyod ishchisi bor 
korxonalar 3 mingga yaqinlashib, ulardagi 
ish oʻrni bir yilda 440 mingga koʻpaydi. 
Xususiy sektorda 5 million soʻmdan koʻp 
maosh oladigan ishchilar 1 milliondan oshdi. 
Shundan 370 mingi 10 million soʻmdan ziyod 
oylik oladi. Bular tadbirkorlar “soyadan 
chiqib”, qonuniy faoliyat, sogʻlom raqobat 
yoʻliga oʻtayotganidan dalolat beradi.

Yana bir misol. Tadbirkorlik reytingida “A” 
va “B” — yaxshi toifaga kiruvchi korxonalar 
91 mingga koʻpaygan, yana 170 ming korxona 
eng past — “D” toifadan chiqarilgan. Buning 
hisobiga soliq tekshiruvlari oʻtgan yilga 
nisbatan 2 karra qisqargan. Lekin shu davrda 
yirik soliq toʻlovchilar tushumlari 10 foizga, 
viloyat darajasidagi korxonalarda 25 foizga, 
tuman tadbirkorlari toʻlayotgan soliqlar 40 
foizga oʻsgan. Bu soliqchilarning ish uslubi 
oʻzgarayotgani, biznes qilish erkinlashgani 
natijasidir.

Qoʻshni davlatlar bilan aloqalar misli 
koʻrilmagan darajaga chiqdi. Oʻzbekiston 
mahalliy korxonalar uchun ham, chet el 
kompaniyalari uchun ham katta bozorga, 
mintaqadagi sanoat xabiga aylandi. Yaqinda 
mamlakatimiz yalpi ichki mahsuloti ilk bor 
100 milliard dollardan oshdi. Joriy yilning 
oʻtgan olti oyida toʻgʻridan-toʻgʻri xorijiy 
investitsiya hajmi oʻtgan yilga nisbatan 2 
karra oʻsib, 14 milliard dollarga yetdi. Bunday 
raqamlar 33 yillik tariximizda boʻlmagan.

— Bularning barchasi sakkiz yil 
oldin oʻzaro ishonch asosida boshlagan 
islohotlarimiz, tadbirkorlar bilan yelkama-
yelka turib, doim muloqotda boʻlib 
ishlaganimiz natijasi. Hali imkoniyatlarimiz 
bundan bir necha karra koʻp. Eng muhimi, 
ularni ishga solishga qodir boʻlgan sizdek 
vatanparvar va jonkuyar tadbirkorlarimiz bor, 
— dedi Shavkat Mirziyoyev.

Davlatimiz rahbari beshta yoʻnalishda 
yangi tashabbuslarni aytib oʻtdi.

Birinchi yoʻnalish — kichik va oʻrta 
biznes uchun moliyaviy resurslarni 
koʻpaytirish.

Avvalo, endi kichik va oʻrta biznesni 
qoʻllab-quvvatlashda barcha banklar va 
mikromoliya tashkilotlari ishtirok etishi 
mumkin boʻladi. Mikrokreditlar miqdori 3 

karra oshirilib, 300 million soʻmga yetkaziladi. 
Bunda kreditning 100 million soʻmgacha 
boʻlgan qismiga garov talab qilinmaydi.

Ikkinchidan, mikromoliya xizmatlarini 
davlat tomonidan qoʻllab-quvvatlash davom 
ettiriladi. Ularga joriy yildagi 1,6 trillion 
soʻmga qoʻshimcha 1 trillion soʻm resurs 
ajratiladi. Bundan tashqari, Mikrokreditbank 
ham oʻzining mikromoliya tashkilotlari orqali 
yil yakunigacha yana 1 trillion soʻm jalb 
qiladi. Ustav kapitali kamida 50 milliard soʻm 
boʻlgan mikromoliya banklari tashkil etish 
mumkin boʻladi. Shuningdek, mikromoliya 
tashkilotlari uchun qoʻshimcha imkoniyatlar 
yaratilib, tadbirkorlarga xorijiy valyutada 
xizmat koʻrsatish va litsenziya asosida toʻlov 
tashkiloti sifatida faoliyat yuritishga ruxsat 
beriladi.

Uchinchidan, Oʻzbekiston Prezidentining shu 
yil 12-avgustdagi farmoniga muvofiq, faktoring 
tashkiloti uchun keng yoʻl ochildi. Endi ular 
xorijiy valyutada ham xizmat koʻrsatadi. Bu 
boʻyicha elektron platforma ishga tushirilib, 
unda tadbirkorlar oʻziga qulay moliyaviy 
mahsulotni tanlash imkoniyatiga ega boʻladi. 
Umuman, faktoringni ommalashtirish hisobidan 
tadbirkorlarga aylanma uchun 20 trillion soʻm, 
eksportchi korxonalarga 1 milliard dollar 
qoʻshimcha moliyaviy resurslar paydo boʻladi.

Toʻrtinchidan, islom moliyasiga doir qonun 
ishlab chiqiladi. Bu yangi moliyaviy xizmatlar 
taqdim etilishi, koʻp investorlar kirib kelishi 
va 5 milliard dollarlik qoʻshimcha resurs 
paydo boʻlishiga turtki beradi.

Beshinchidan, davlat jalb qilgan 
mablagʻlarni yirik korxonalarga berish 
amaliyotidan bosqichma-bosqich voz 
kechiladi. Bunday mablagʻlarni berish ikki 
yil ichida kamida 40 foizga qisqaradi. Banklar 
buning hisobidan kamida 30 trillion soʻmni 
xususiy biznesga yoʻnaltiradi.

Ikkinchi yoʻnalish — biznesni 
infratuzilma, yer va energiya bilan 
taʼminlash.

Ochiq muloqot doirasida kelib tushgan 
2 mingta murojaat yer va infratuzilma bilan 
bogʻliq. Yangi investitsiya loyihalarida yer 
sotib olish xarajatlari keskin oshyapti. Shu bois, 
endi tadbirkor auksiondan yer sotib olganda, 
unga qoʻshilgan qiymat soligʻi hisoblash bekor 
qilinadi. Toshkent shahri va viloyat markazlarida 

sotilgan yer boʻyicha xarid summasini uch 
yilgacha, qolgan hududlarda besh yilgacha, 4 va 
5-toifa tumanlar uchun esa oʻn yilgacha boʻlib-
boʻlib toʻlashga ruxsat beriladi.

Ikkinchidan, endi yangi yerlarni 
ajratishda binolarni loyihalashdan obyektni 
topshirishgacha boʻlgan muddatlar majburiy 
koʻrsatiladi.

Uchinchidan, har bir yer uchastkasi uchun 
asosiy faoliyat turini qaysilariga almashtirish 
mumkinligi, qanday yordamchi inshootlarni 
joylashtira olishi aniq belgilab beriladi. 
Buning uchun 1-yanvardan yer uchastkalari 
va kapital qurilish obyektlarining yagona 
klassifikatori joriy etiladi.

Toʻrtinchidan, sanoat korxonalariga 
elektr va tabiiy gaz boʻyicha cheklovlar 
qisqartiriladi. Yaʼni elektr va gaz isteʼmoli 
limitdan 20 foizgacha oshib ketsa ham bazaviy 
tarif saqlanib qoladi. Agar isteʼmol 20 foizdan 
oʻtib ketsa, oshgan qismiga toʻlov 20 foiz 
qimmatlashadi. Shuningdek, endi “inkasso” 
boʻlganda ham kommunal xizmatlarga 
toʻlovlar toʻxtatilmaydi.

Uchinchi yoʻnalish — ichki bozorda 
teng raqobat muhitini yaratish, tashqi 
bozorlarga chiqish imkoniyatlarini 
kengaytirish.

Shu maqsadda Jahon savdo tashkilotiga 
aʼzo boʻlish jarayoni davom ettirilib, raqobat 
rivojlantiriladi. Bu borada metallurgiya, 
kimyo, energetika va telekommunikatsiya 
tarmogʻida eksklyuziv huquqlar bekor 
qilindi. Endi korporativ xaridlarda ishlab 
chiqarish uchun olinadigan mahsulotlarga 
ham narx ustuvorligi bekor qilinadi. 
Bundan buyon hech kimda alohida huquq 
boʻlmaydi, xoh davlat strategik korxonasi 
boʻlsin, xoh xususiy korxona yoki xorijiy 
investor boʻlsin, iqtisodiyotda barcha teng 
sharoitda ishlaydi.

Ikkinchidan, tarmoqlarni rivojlantirishga 
berilgan mablagʻdan 200 million dollari 
eksportoldi moliyalash uchun yoʻnaltiriladi. 
Shundan 50 million dollari bank kreditlari 
uchun kafillikka beriladi. Bu mablagʻlar 
hisobidan bir yil ichida qoʻshimcha 1 milliard 
dollar eksport boʻladi.

Uchinchidan, yuk tashish boʻyicha “E-
logistika” platformasi ishga tushirilib, 
eksportchilar uchun qaysi korxonada qancha 

ruxsatnoma borligini koʻrish, toʻgʻridan-
toʻgʻri shartnoma tuzish imkoni yaratiladi.

Toʻrtinchidan, endi chetdan uskuna va 
butlovchi qism olib kelishda shartnoma muddati 
buzilmasa, muddati oʻtgan qarzdorlik boʻlmaydi. 
Bundan buyon bojxona organining eksportni 
tasdiqlovchi elek tron maʼlumoti qoʻshilgan 
qiymat soligʻini qaytarish uchun asos boʻladi, 
boshqa ortiqcha hujjatlar talab etilmaydi.

Beshinchidan, chet elda biznes qilib, 
katta tajriba orttirgan vatandoshlarimiz 
bilan eksportchi korxonalar hamkorligi 
kengaytiriladi.

Oltinchidan, davlat xaridida mahalliy 
mahsulot ulushini oshirish ragʻbatlantiriladi. 
Jumladan, energetika, neft-gaz, kimyo, 
metallurgiya, temir yoʻl kabi tarmoqlardagi 
yirik korxonalar 2-3 yillik buyurtmalarini 
kooperatsiya portaliga oldindan joylashtiradi. 
Mahalliy korxonalar esa ushbu buyurtmalar 
asosida yangi turdagi mahsulotlarni ishlab 
chiqarishni yoʻlga qoʻyadi. Ularning 
loyihalariga dastlabki bosqichda 100 million 
dollar yoʻnaltiriladi.

Yettinchidan, hududiy elektr tarmoqlari 
boshqaruviga xususiy sektor jalb etiladi. 
Xususan, oktyabrda Samarqand viloyatidagi 
elektr tarmoqlariga xususiy operator jalb qilish 
boʻyicha tender eʼlon qilinadi. Kelgusi yil 
Jizzax va Sirdaryoda ham xuddi shunday ishlar 
amalga oshiriladi.

Sakkizinchidan, yil yakunigacha yana 300 ta 
kon va maydonlar tadbirkorlarga taklif qilinadi. 
Qurilishda qum-shagʻalga ehtiyojni qoplash 
maqsadida 110 million kub metr zaxirali 172 ta 
kon ham tadbirkorlik uchun ajratiladi.

Toʻrtinchi yoʻnalish — xizmatlar 
sohasiga yangi turtki berish.

Oʻzbekistonda band aholining 52 foizi 
xizmatlar sohasida ishlayapti. Endi barcha 
jabhada sunʼiy intellekt texnologiyalari keng 
joriy qilinadi. IT-parkda sunʼiy intellekt 
markazi ochiladi. Loyihalarni moliyalashtirish 
uchun 50 million dollar ajratiladi.

Ikkinchidan, startap loyihalarni qoʻllab-
quvvatlash ekotizimi yaratiladi. Buning 
uchun venchur jamgʻarmalar faoliyati yoʻlga 
qoʻyiladi. Shuningdek, startap xorijdan olib 
kelgan har 1 dollar investitsiyasiga davlat ham 
1 dollar resurs ajratadi. Startap ishlanmalarini 
patentlash va savdo belgilarini roʻyxatdan 

oʻtkazish kabi xarajatlarni davlat qoplab 
beradi.

Uchinchidan, xizmatlarni mahalliylashtirish 
maqsadida bir yil ichida 3 ming mutaxassis 
Germaniya, Yaponiya,  Janubiy Koreya, Xitoy va 
Turkiyadagi ishlab chiqaruvchi kompaniyalarga 
malaka oshirishga yuboriladi. Yirik korxonalarga 
servis koʻrsatishda mahalliy korxonalar ishtirokini 
kengaytirish dasturi ishlab chiqiladi.

Toʻrtinchidan, 1-yanvardan umumiy 
ovqatlanish korxonalariga qoʻshilgan qiymat 
soligʻining bir qismi tadbirkorga “keshbek” 
sifatida qaytarib beriladi. Bunday soliq 
toʻlashga oʻtgan restoran va kafelarga foyda 
soligʻi 2 karra kamayadi. Bundan tashqari, 
1-dekabrdan bu korxonalar naqd pulga sotib 
olgan qishloq xoʻjaligi mahsulotlarini kirim 
qilishda hech qanday hujjat talab qilinmaydi. 
Restoran va kafelar ishchilar bilan qisqa 
muddatli, soddalashgan mehnat shartnomasini 
tuzib ishlashi mumkin boʻladi.

Beshinchidan, endi 1-oktabrda xuddi 
Tadbirkorlik reytingi kabi “Shaffof qurilish” 
tizimini tadbirkorlarning oʻzi yuritadi. 
Konsalting markazlari funksiyalari toʻliq 
xususiy sektorga oʻtkaziladi.

Beshinchi yoʻnalish — biznes uchun 
toʻsiq va gʻovlarni yanada qisqartirish.

Birinchidan, tadbirkorlik uchun toʻsiqlarni 
bartaraf etish maqsadida aholining hayoti va 
sogʻligʻiga haqiqiy xavf soluvchi mezonlar 
reyestri ishlab chiqiladi. Unda yoʻq mezon 
boʻyicha tadbirkor faoliyatini toʻxtatgan 
mansabdor javobgarlikka tortiladi.

Ikkinchidan, tadbirkorlarni jinoiy 
javobgarlikka tortish yanada liberallashadi.

Uchinchidan, endi kredit qaytmasa, 
garovdagi mulkni savdoga chiqarishdan 
oldin uning hozirgi bozor qiymati 
aniqlanadi. Qaytmagan qarzdorlik garov 
qiymatining 15 foizidan kam boʻlsa, 
undiruv mulkka qaratilmaydi. Bank 
mijoziga qarzni boshqa manba hisobidan 
qoplashga imkon beradi.

Toʻrtinchidan, endi yer savdosidan tushgan 
mablagʻlar, avvalo, bino buzilishi boʻyicha 
tadbirkorlardan qarzni soʻndirishga qaratiladi.

Prezident bu yilgi ochiq muloqot aynan 
Qoraqalpogʻistonda oʻtkazilayotganiga 
eʼtibor qaratib, bu yerda tadbirkorlik 
qilish afzalligini aytdi. Xususan, 

Qoraqalpogʻistonda biznes uchun birorta 
hududda yoʻq 50 dan ortiq imtiyozlar 
berilgan. Qoraqalpogʻistonda yer ajratishning 
sodda tizimi joriy etilgan. Bu hudud katta 
bozorlarga chiqish uchun ham qulay. 
Ushbu imkoniyatlarni samarali ishga solish 
maqsadida “Qoraqalpogʻistonda biznes 
qiling” dasturi qabul qilinishi taʼkidlandi.

Tadbir ochiq muloqot tarzida davom etdi. 
Markaziy va hududiy studiyalardan qatnashgan 
tadbirkorlar, chet ellarda oʻz biznesini ochgan 
vatandoshlarimiz oʻz fikr-mulohazalarini 
bildirdi. Muammolar muhokama qilinib, 
takliflar qoʻllab-quvvatlandi.

Shundan soʻng Prezident Shavkat  Mirziyoyev 
Nukus shahridagi “Oqqush” majmuasida tashkil 
etilgan oʻtovlar koʻrgazmasini koʻzdan kechirdi. 
Bu haqda davlatimiz rahbari 2022-yilda 
hududga tashrifi chogʻida koʻrsatma bergan edi. 
Shu asosda ellik gektardan ortiq maydon yanada 
obod qilinib, koʻplab oʻtovlar barpo etildi. Eng 
katta oʻtovning diametri 42, balandligi 22 metr. 
Unda maʼmuriyat, oshxona va boshqa xonalar 
mavjud. Bu yerda turli madaniy tadbirlar, 
forumlar oʻtkazish mumkin. Majmuada 
qoraqalpoq, qozoq, turkman, qirgʻiz, boshqird 
kabi turkiy xalqlarning hamda Qoraqalpogʻiston 
tumanlarining oʻtovlari tashkil etilgan. Ularda 
qardosh ellarimiz tarixi, madaniyati va turmush 
tarzi oʻz ifodasini topgan. 

Prezidentimiz ushbu oʻtovlarni kirib koʻrdi.
— Bizning tomirimiz, taqdirimiz bir. Mana 

shunday tadbirlarni koʻpaytirib, birgalikda 
festivallar oʻtkazib, xalqlar doʻstligini yanada 
mustahkamlash kerak. Milliy hunarlarni asrab, 
yosh avlodga yetkazish, bu boʻyicha shogirdlar 
tayyorlash, bolalar uchun oʻz ona tilida kitoblar 
chiqarishni kengaytirish zarur, — dedi Shavkat 
Mirziyoyev.

Bogʻda sunʼiy koʻl, orolcha va mehmonxona 
ham bor. Bular qisqa davrda mazkur maskanni 
turizm manzillaridan biriga aylantirdi. Oʻtovlar, 
milliy kiyim va buyumlarga sayyohlar katta 
qiziqish bilan qaramoqda.

Shu bilan Prezident Shavkat  Mirziyoyevning 
Qoraqalpogʻiston Respublikasiga tashrifi 
yakunlandi.

Z.JONIBEKOV,
I.AVVALBOYEV,
OʻzA muxbirlari

Boshlanishi 1-betda

Boshlanishi 1-, 2-betda

Bundan tashqari, 1-dekabrdan bu 
korxonalar naqd pulga sotib olgan qishloq 
xoʻjaligi mahsulotlarini kirim qilishda hech 
qanday hujjat talab qilinmaydi. Ularga bahor 
va yoz mavsumida oʻz binolariga tutash 
maydonlarda stol-stul va soyabon qoʻyib 
ishlashga ruxsat beriladi.

Restoran va kafelar ishchilar bilan 
qisqa muddatli, soddalashtirilgan 
(kunbay, ishbay) mehnat shartnomasini 
tuzib, ishlashi mumkin boʻladi. Xuddi 
shu kabi 1-oktabrdan mehmonxona 
va turoperatorlarga ham toʻlangan 
qoʻshimcha qiymat soligʻining 20 foizi 
“keshbek” qilib beriladi.

Beshinchidan, soʻnggi ikki yilda bozorga 
kirishdagi 13 ta eksklyuziv huquqni bekor 
qilgan edik. Yaqinda yana 7 tasi (turizm, 
qurilish, shaharsozlik, ekspertiza, aloqa 
sohasi) bekor boʻladi.

Bu orqali 1,5 mingdan ortiq tadbirkorlar 
uchun bozorga kirish imkoniyati yaratiladi. 
Misol uchun, mehmonxona faoliyatini 
sertifikatlash bilan akkreditatsiyasi bor barcha 
korxonalar shugʻullanishi mumkin boʻladi. 
Hozir bu xizmat boʻyicha eksklyuziv huquq 
Turizm qoʻmitasi huzuridagi tashkilotga 
berilgan.

Qurilish va uy-joy kommunal xoʻjaligi 
vazirligining “Shaffof qurilish” tizimi orqali 
tender savdolari uchun hujjatlarni faqat 
vazirlik qoshidagi konsalting markazlari 
tayyorlab berayapti.

Endi 1-oktabrdan xuddi Tadbirkorlik 
reytingi kabi “Shaffof qurilish” tizimini 
tadbirkorlarning oʻzi yuritadi. Konsalting 
markazlari funksiyalari toʻliq xususiy sektorga 
oʻtkaziladi.

Tadbirkorlar taklif bersa, davlat idoralari 
koʻrsatayotgan boshqa xizmatlarni ham 
xususiy sektorga berishga tayyormiz.

Beshinchi yoʻnalish — biznes uchun 
toʻsiq va gʻovlarni yanada qisqartirish.

Biz soʻnggi yillarda tadbirkorlik yoʻlidagi 
byurokratik toʻsiqlarni bartaraf etish boʻyicha 
katta islohotlarni amalga oshirdik. Lekin 
tadbirkorlarimiz haligacha ayrim muammolar 
saqlanib qolayotganini bildirgan.

Birinchidan, tadbirkorlik faoliyatini 
toʻxtatishga asos boʻladigan qonun buzilish 
holatlari darajasi belgilanmagan. Oqibatda 
arzimagan kamchiliklar bilan ham tadbirkorlar 
faoliyatini toʻxtatib qoʻyish holatlari kuzatilyapti.

Shu bois, 1-noyabrga qadar aholining 
hayoti va sogʻligʻiga haqiqiy xavf soluvchi 
mezonlar reyestri ishlab chiqiladi. 
Ogohlantirib aytaman, reyestrda yoʻq mezon 
boʻyicha tadbirkor faoliyatini toʻxtatgan 
mansabdor javobgarlikka tortiladi.

Ikkinchidan, tadbirkorlarni jinoiy 
javobgarlikka tortish yanada liberallashadi.

Soliqlarni toʻlashdan boʻyin tovlash, 
degan jinoyat turi bor. Bunda tadbirkorning 
toʻlamagan soligʻi 100 million soʻmdan 
(bazaviy hisoblash miqdorining 300 baravari) 
oshsa, jinoyatchi boʻlib qolmoqda. Lekin 
tadbirkorlarga imkon berilsa, bu summani 
bemalol toʻlay oladi, buning uchun ularni 
oylab tergov qilish shart emas.

Shu bois, soliq toʻlamaganlik uchun 
tadbirkorga jinoyat ishi qoʻzgʻatishga asos 
boʻladigan miqdorni 2 baravargacha oshirishni 
taklif qilaman. Oʻylaymanki, tadbirkorlarimiz 
ushbu berilayotgan yengillikni, bildirilayotgan 
ishonchni suiisteʼmol qilmaydilar.

Uchinchidan, kredit oldi-berdisida bank 
ham, tadbirkor ham tavakkal qiladi. Lekin 
amaliyotda bankning huquq va vakolatlari 
tadbirkorga nisbatan ancha koʻproq. Masalan, 

kredit vaqtida qaytarilmasa, garovga qoʻyilgan 
mulkni bank shartnoma tuzilgan paytdagi 
qiymatida sotuvga chiqaradi.

Oʻzingiz oʻylang, 3-4 yil oldin 
kredit olinganda 100 million soʻmga 
baholangan mulkni bugungi narxi 30-40 
foiz qimmatlashsa, uni qanday qilib, eski 
qiymatida sotish mumkin?

Oʻtgan 6 oyda banklar 1,3 trillion soʻmga 
baholangan mingdan ziyod garovdagi mol-
mulklarni auksionga chiqargan.

Yoki kreditning katta qismini qaytargan 
tadbirkor u yoki bu muammoga duch kelib, 
qolgan qarzini toʻlay olmay qolsa ham 
garovga olingan mulk toʻliq savdoga chiqarib 
yuborilayapti. Oʻtgan yili jami qarzdorlik 
summasi 1,5 milliard soʻm boʻlgan 22 ta 
holatda undiruv 35 milliard soʻmlik garovdagi 
mulkka qaratilgan.

Aytmasangiz ham koʻzingizdan koʻrib 
turibman, bu koʻpchilik tadbirkorlarni uzoq 
yillar qiynab kelayotgan muammo.

Toʻgʻri, muammoli kreditlar bilan jiddiy 
shugʻullanish kerak. Lekin bu tadbirkorni 
“tugatish” hisobidan boʻlmasligi zarur.

Sayxunobod, Uychi, Zarbdor, Gʻijduvon, 
Yunusobod tumanlari misolida banklar 
“mijozbay” ishlab, qiyinchilikka uchragan 
tadbirkorlarga koʻmak berish boʻyicha yetarli 
tajriba orttirdi. Buni davom ettirib, banklarni oʻz 
mijozi bilan ishlash tizimini yanada yaxshilaymiz.

Endi garovdagi mulkni savdoga 
chiqarishdan oldin, uning hozirgi bozor 
qiymati aniqlanadi, qaytmagan qarzdorlik 
garov qiymatining 15 foizidan kam boʻlsa, 
undiruv mulkka qaratilmaydi. Bank mijoziga 
qarzni boshqa manba hisobidan qoplashga 
imkon beradi.

Ushbu tashabbuslarni tez kunlarda qonun 
bilan mustahkamlab qoʻyamiz. Oʻylaymanki, 
bu takliflar sizlarga maʼqul.

Toʻrtinchidan, “snoslar” boʻyicha 
kompensatsiya toʻlashda haligacha 
muammolar bor. Hozirda ushbu xarajatlar 
viloyat budjeti hisobidan qoplanayapti. 
Lekin ayrim viloyatlar budjetida mablagʻ 
kam qolayotgani uchun tadbirkorning pulini 
qoplab berish 5-6 yilga choʻzilib ketayapti.

Yuqorida yerni auksionga chiqarish 
boʻyicha yangi tashabbuslar haqida aytdim. 
Endi yerni sotishdan tushgan mablagʻlar, 
avvalo, “snos” boʻyicha tadbirkorlardan 
qarzni soʻndirishga qaratiladi.

Aziz yurtdoshlar,
Jahondagi vaziyatni koʻrib turibsiz. 

Anʼanaviy bozorlarni saqlab qolish, 
yangilariga kirib borish, buning uchun 
logistika marshrutlarini diversifikatsiya qilish 
tobora dolzarb ahamiyat kasb etmoqda.

Nima uchun bu yilgi ochiq muloqotni 
aynan Qoraqalpogʻistonda oʻtkazyapmiz? 
Chunki Qoraqalpogʻistonga investitsiya 
kiritib, biznes qilishning boshqa hududlarga 
nisbatan 3 ta ustunligi bor.

Birinchisi — Qoraqalpogʻistonda biznes 
uchun birorta hududda yoʻq 50 dan ortiq 
imtiyozlar paketi joriy etilgan.

Ikkinchisi — Qoraqalpogʻistonda yer 
ajratishning sodda tizimi joriy etilgan.

Uchinchisi — katta bozorlarga chiqish 
uchun eng qulay hududimiz, bu — 
Qoraqalpogʻiston.

Bugungi ochiq muloqotimiz Joʻqorgʻi 
Kenges raisi A.Orinboyev, Vazirlar Kengashi 
raisi F.Ermonov, shahar va tuman hokimlari 
uchun yangi-yangi loyihalarni boshlash uchun 
katta imkoniyat.

Qoraqalpogʻistonlik tadbirkorlar kelgan 
mehmonlarni bir-ikki kun olib qolib, bu yerdagi 
sharoitlarni koʻrsatsa, loyihalarni amalga oshirish 
boʻyicha birgalikda takliflar ishlab chiqsa, 
barchasini qoʻllab-quvvatlashga tayyorman.

Ochiq muloqotimiz yakuni boʻyicha oʻn 
kun muddatda “Qoraqalpogʻistonda biznes 
qiling” dasturini qabul qilamiz.

Oʻylaymanki, bu dasturda nafaqat 
markaziy studiyada oʻtirgan 300 ga yaqin 
tadbirkorlarimiz, balki hududlardagi 
studiyalardan qatnashayotgan minglab biznes 
vakillari ham faol ishtirok etadi.

Buning uchun biz Qoraqalpogʻistonga 
yana qoʻshimcha sharoitlar yaratib beramiz.

Aziz va muhtaram vatandoshlar!
Mana, hamma masalalarni ochiq gaplashib, 

yechimlarini ham kelishib oldik.
Bugun men soʻzga chiqqan tadbirkor 

va ishbilarmonlarning fikrlarini eshitib, 
nihoyatda xursand boʻldim.

Sizlarning “Janob Prezident, shuncha 
sharoit yaratib beryapsiz, biz ham yangi-yangi 
ish oʻrinlari yaratib, odamlarni daromadli 
qilishga, kambagʻallikni qisqartirishga qattiq 
bel bogʻlaymiz” degan gaplaringiz meni 
quvontirdi.

Buning uchun barchangizga chin 
qalbimdan rahmat aytaman.

Sizlarning sharofatingiz bilan minglab 
odamlar ishli, daromadli boʻladi, oila qurish, 
uy-joyli boʻlish, bolalarini tarbiyalash, 
oʻqitish imkoniga ega boʻladi. Ishi, daromadi 
bor odam esa hech qachon yomon yoʻlga 
kirmaydi, buzgʻunchi ishlarga qoʻl urmaydi.

Shu maʼnoda, tadbirkorlar qatori 
ularning ishchilari ham yurtimizdagi 
tinchlik-osoyishtalik, barqarorlikdan eng koʻp 
manfaatdor boʻladi. Vatan tinchligi, mamlakat 
taraqqiyotini jon-dili bilan himoya qilishga 
tayyor turadi.

Shu maʼnoda, sizlar tinch, erkin va 
farovon hayotimiz garovisizlar, desak, 
oʻylaymanki, mubolagʻa boʻlmaydi. 
“Tadbirkor — elga madadkor” degan 
naqlda chuqur maʼno bor. Lekin shunday 

katta masʼuliyatni zimmasiga olgan 
tadbirkorning oʻziga kim madadkor?

Agar qaysi hokim oʻzi hududini 
gullab-yashnab, taraqqiy topishini istasa, 
avvalo, tadbirkor va yana bir bor tadbirkorga 
chinakam madadkor boʻlishi kerak.

Shu munosabat bilan, ilgari aytgan 
soʻzimni yana bir bor takrorlashni zarur, deb 
bilaman.

Hurmatli tadbirkor va ishbilarmonlar, hech 
narsadan choʻchimang. Biling, ortingizda 
Prezident turibdi!

Bugun sizlar bilan muhokama qilgan 
barcha masalalar boʻyicha bir hafta ichida 
katta farmon qabul qilinadi.

Parlamentimiz rahbarlaridan koʻtarilgan 
masalalar boʻyicha qonun loyihalari kirishini 
kutib oʻtirmasdan, deputatlardan iborat 
guruhlar tuzib, hujjatlarni ishlab chiqishga 
tezroq kirishishlarini soʻraymiz.

Bosh vazirga ham hukumat qarorlarini 
tezroq qabul qilish topshiriladi.

Bu ishlarning amaldagi ijrosi ustidan qattiq 
nazorat tizimi boʻladi.

Savdo-sanoat palatasi (Vahobov), Biznes 
ombudsman (Qosimov) faoliyati yoʻlga 
qoʻyilgan muloqot platformasida har hafta 
bitta sohadagi muammolarni tadbirkorlar 
bilan muhokama qiladi.

Bunda masʼul hukumat aʼzolari va viloyat 
hokimlari ham qatnashishi shart. Koʻtarilgan 
masalalar yechimlarini Bosh vazir A.Aripov har 
oʻn besh kunda koʻrib chiqadi, katta loyihalarni 
amalga oshiraman, degan tadbirkorlarni 
shaxsan oʻzi qabul qiladi va hukumatdan unga 
yordam beradigan rahbarni biriktiradi.

Oʻzim ham har oy bittadan soha vakillari va 
yirik investorlar bilan bevosita uchrashaman.

Soʻzimning oxirida hammangizga 
sihat-salomatlik, yutuq va omadlar tilab 
qolaman.



Ochiq muloqotda bevosita ishtirok etib, 
shu narsaga amin boʻldimki, Oʻzbekistonda 
soha vakillarini qoʻllab-quvvatlashga 
qaratilgan ishlar bundan buyogʻiga ham 
izchil va faol davom ettiriladi. Davlatimiz 
rahbari buni oʻz nutqida bir necha bor 
taʼkidladi. Ayniqsa, “Tadbirkor — elga 
madadkor” degan naqlda chuqur maʼno bor. 
Lekin shunday katta masʼuliyatni zimmasiga 
olgan tadbirkorning oʻziga kim madadkor? 
Agar qaysi hokim oʻz hududining gullab-
yashnab, taraqqiy topishini istasa, avvalo, 
tadbirkor va yana bir bor tadbirkorga 
chinakam madadkor boʻlishi kerak. Hurmatli 
tadbirkor va ishbilarmonlar, hech narsadan 
choʻchimang. Biling, ortingizda Prezident 
turibdi”, degan gaplari menga katta kuch va 
gʻayrat bagʻishladi. 

“Biogumus” fermer xoʻjaligini 
2018-yildan buyon boshqarib kelyapman. 
Asosan, pomidor yetishtirish va uning 
qoqisini eksport qilish bilan shugʻullanamiz. 
Prezidentimizning Orolboʻyiga alohida 
eʼtibori va gʻamxoʻrligi tufayli faqatgina 

Ochiq muloqotga jiddiy tayyorgarlik koʻrildi. 
Biznes vakillari bilan tegishli tashkilotlar ishtirokida 
koʻplab uchrashuvlar oʻtkazilib, ularning fikrlari, 
takliflari oʻrganildi. Umumlashtirilib, zarur choralar 
koʻrildi. 

H o z i rg i  k u n d a  Q o r a q a l p o g ʻ i s t o n d a 
48,9 mingta tadbirkorlik subyekti faoliyat 
yuritayotgan boʻlsa, shundan 27,4 mingtasi 
xoʻjalik yurituvchi subyekt, 25,5 mingtasi 
yakka tartibdagi tadbirkordir. Orolboʻyi 
iqtisodiyoti rivojida ularning munosib ulushi 
bor, albatta. Prezidentimiz ochiq muloqotda 
tadbirkorlikni yanada qoʻllab-quvvatlash, ularga 
qulay investitsiyaviy va ish muhiti yaratib 
berish borasida koʻplab takliflarni oʻrtaga 
tashladi. Bugun har bir sohada boʻlgani kabi 
tadbirkorlikda yangicha yondashuv davr talabiga 
aylanayotganini, barcha mutasaddilar shunga mos 
faoliyat yuritishi shartligini alohida taʼkidladi. 
Qayd etilganidek, “tekshirsa — qoʻrqadi, 
qoʻrqsa — soliq toʻlaydi”, degan qarash bilan 
ish yurmasligini bugun hamma tushunib yetgan. 
Yaʼni mansabdorlar tadbirkor bilan muloqot 
qilishga, ularni eshitishga oʻrgandi. Biznes 
muhiti boʻyicha tub burilish yasaldi.

Oʻz navbatida, tadbirkorlarimiz ham oʻz 
haq-huquqlarini anglab yetgan. Qaysi masalada 
kimga murojaat qilishni yaxshi biladi. Jumladan, 
bizda joriy yilning 6 oyida soha vakillarining 

Ernazar DOSANOV,
Oʻzbekiston Respublikasi Prezidenti huzuridagi Tadbirkorlik subyektlarining 
huquqlari va qonuniy manfaatlarini himoya qilish boʻyicha vakil — biznes 
ombudsmanning Qoraqalpogʻiston Respublikasidagi devoni bosh inspektori

261 ta murojaati koʻrib chiqilib, aksariyatida 
tadbirkorlarning huquqlari tiklandi. Murojaatlar 
koʻproq bank, moliya va kredit, soliq masalalariga 
oid edi. Demak, hali ushbu yoʻnalishlarda 
qilinadigan ishlarimiz koʻp. Shuningdek, yer, 
kadastr, arxitektura, infratuzilma, sud qarorlari, 
ruxsatnoma va  litsenziyalar olish, hujjatlarni 
rasmiylashtirish masalalarida ham tadbirkorlarimiz 
oldida muayyan toʻsiqlar bor. Shu bois, ochiq 
muloqotda  Prezidentimiz mazkur masalalarga 
alohida toʻxtalib oʻtdi. Xususan, kichik va oʻrta 
biznes uchun moliyaviy resurslarni koʻpaytirish 
zarurligi aytildi. Aslida, bu borada ishlar boshlangan. 
Yaʼni oʻtgan yili kichik va oʻrta biznesni moliyaviy 
qoʻllab-quvvatlash uchun yangi tizim joriy 
qilingandi. Natijada Biznesni rivojlantirish banki 
va Tadbirkorlikni rivojlantirish kompaniyasi tashkil 
etilib, yil boshidan 35 mingdan ortiq tadbirkorga 
jami 3,5 trillion soʻm mikrokredit ajratildi. Bundan 
tashqari, “Biznesga birinchi qadam” dasturi 
boʻyicha tadbirkorlikni endi boshlayotgan 115 
ming aholiga 1 trillion soʻm mikroqarz berildi. 
Endi ushbu tajriba yanada kengaytiriladi. Demak, 
tadbirkorlarni moddiy jihatdan qoʻllab-quvvatlash 
ishlari izchil davom ettiriladi. Qolaversa, kichik 
va oʻrta biznesni qoʻllab-quvvatlash bir yoki ikki 
moliya muassasasiga bogʻliq boʻlib qolmaydi. 
Jarayonda barcha banklar va mikromoliya 
tashkilotlari ishtirok etishi mumkin.

Ochiq muloqotda soʻnggi yillarda yer va mulkka 
yondashuv butunlay oʻzgargani, xususiy mulk 

daxlsizligini taʼminlash boʻyicha katta amaliy 
ishlar qilingani qayd etildi. Shu bilan birga, yerdan 
investitsiya sifatida foydalanish tizimi hali orqada 
ekani koʻrsatib oʻtildi. Demak, ushbu yoʻnalishda 
ham kamchiliklar kam emas. Bu esa biznes vakillari 
bilan ishlovchi tashkilotlar zimmasiga masʼuliyatli 
vazifa yuklaydi. Bular ochiq muloqotda davlatimiz 
rahbari tomonidan ilgari surilgan masalalarning 
ayrimlari, xolos. 

Keyingi yillarda mamlakatimizda tadbirkorlar 
va biznes ombudsman oʻrtasida hamkorlik 
mustahkamlanib borayotgani amaliy harakatlarga 
yoʻl berib, mavjud kamchiliklarni bartaraf etishga 
xizmat qilayotir. Toki tadbirkorlar roʻpara keladigan 
baʼzi muammolar yechimini topa olmay, har eshikda 
sarson boʻlmasin. 

Ochiq muloqot davomida aytiladigan har 
bir tashabbus, gʻoya va fikr, muammo hamda 
takliflar doimiy ravishda oʻrganilib, ular boʻyicha 
qonunchilikning takomillashtirilishi esa soha 
rivojiga katta turtki beradi. 

Sherzod NIYAZIMBETOV, 
“Biogumus” fermer xoʻjaligi 
rahbari (Nukus tumani)

Qoraqalpogʻiston uchun qabul qilingan  
7 ta farmon va qaror asosida hudud aholisiga, 
jumladan, biz, yosh tadbirkorlarga katta 
imkoniyat yaratildi. 

Mamlakatimizda tadbirkorlikni 
rivojlantirish, soha vakillarini har tomonlama 
qoʻllab-quvvatlash, ularni oʻylantirayotgan 
muammolarni bartaraf etishda ochiq va 
samimiy muloqotning oʻrni boʻlakcha.  
Navbatdagi muloqot nafaqat hudud yoki 
butun Oʻzbekiston tadbirkorlarida, balki 

xorijdagi yirik ishbilarmonlarda katta 
qiziqish uygʻotganiga ishonaman. Chunki 
muloqot davomida oʻzaro hamkorlikdagi 
ishlarga oid koʻplab takliflar oʻrtaga 
tashlandi, yangi istiqbolli loyihalar, dasturlar 
haqida batafsil maʼlumot berildi.   

Bugun yurtimizda tadbirkorlik 
bilan shugʻullanaman, oʻz biznesimni 
boshlayman degan odamga sharoitlar 
mavjud. Buni oʻz faoliyatimda yaqqol his 
qilib turibman. 

Nima uchun bu yilgi ochiq muloqot 
aynan Qoraqalpogʻistonda oʻtkazildi? 
Buni ham davlatimiz rahbari asoslab berdi: 
chunki Qoraqalpogʻistonga investitsiya 
kiritib, biznes qilishning boshqa hududlarga 
nisbatan uchta ustunligi bor. Birinchisi, 
Qoraqalpogʻistonda biznes uchun 50 dan 
ortiq imtiyozlar paketi qilib berilganki, 
bu boshqa birorta hududda mavjud emas. 
Ikkinchisi, hududda yer ajratishning sodda 
tizimi joriy etilgan. Uchinchisi, katta 
bozorlarga chiqish uchun eng qulay hudud 
bu — Qoraqalpogʻiston. Mana shuning 
oʻzi tadbirkorlar yutuqlariga asos boʻladi. 
Biz esa ana shu imkoniyat va  ishonchni 
oqlashga, yurtimizning iqtisodiyotini 
taraqqiy ettirish, aholi turmush farovonligini 
taʼminlashga doim tayyormiz.

Bolaligimdan texnikaga qiziqardim. Bora-bora 
yer olib, fermerlik qila boshladim, traktor haydashni 
oʻrgandim. Ayol kishi boʻla turib, katta texnikada 
yer shudgorlash, paxta terish yoki bugʻdoy oʻrish 
boshqalarga erish tuyulsa-da, menga gʻurur 
bagʻishlardi.

Yurtimizda har bir kishi iqtidorini ishga solib 
mehnat qilsa, mashaqqatidan qochmasa, uning 
qozoni qaynab, jamiyatda oʻz oʻrnini topishi uchun 
keng imkoniyatlar yaratilgan. Ochigʻi, menga ham 
bolalik orzum ushalishi yoʻlida mana shunday 
imkoniyatlar yaratilganidan faxrlanaman. 

2024-yil men uchun omadli keldi — “Shuhrat” 
medali bilan taqdirlandim. Traktorchi ayolning 
koʻksida medal boʻlishi men uchun juda katta faxr, 
eʼtibor.

Oliy maʼlumotli boʻlmasam ham fermer 
xoʻjaligimiz miqyosida erishayotgan natijalarimiz 
yuqori baholanib, Savdo-sanoat palatasining 
Sayxunobod tumani boʻlimiga rahbarlikka 
tayinlandim.

Tumanda bizga ishonadigan, suyanadigan 
tadbirkorlar juda koʻp. Bugun palataning tumandagi 
masʼuli sifatida barcha tadbirkorlarimizning taklif 
va tashabbuslari, muammolari boʻyicha har qanday 
idoraga bemalol kira olaman va birgalikda ularning 
masalalarini hal qilamiz.

Har hafta tadbirkorlar kuni bor. Shu kuni 
tadbirkorlik rivojiga doir barcha masalalarni 
masʼullar va tadbirkorlar ishtirokida muhokama 
qilamiz, hal etish choralarini koʻramiz. Oʻz 
navbatida, tuman darajasida hal boʻlmaydigan 
muammolar viloyatga olib chiqiladi. Unda ham 

YURTDOSHLARIMIZ 
ISHBILARMON, TASHABBUSKOR

BUGUN ULARGA YARATILAYOTGAN SHAROIT YAQIN 
KELAJAK UCHUN KATTA VA ISHONCHLI INVESTITSIYADIR

Shoira SHAMATOVA,
“Olimjon qizi Shoiraxon” fermer 
xoʻjaligi rahbari 

yechim topilmagan masalalar esa respublika 
darajasida hal etilmoqda.

Bular aytishga oson tuyulishi yoki oddiy 
koʻrinishi mumkin. Lekin ayni shu jihat 
tadbirkorlarimizga katta ishonch, gʻayrat bermoqda, 
joylarda tadbirkorlik faoliyati keng quloch yoyishiga 
imkoniyat yaratyapti, ragʻbat boʻlyapti.

Yaʼni aytaylik, biror biznes egasining ishi 
qayerdadir toʻxtab qolgan boʻlsa, bunday 
uchrashuvlarda ularning faoliyatidagi muammolar 
oʻrganilayotgani, amaliy qoʻllab-quvvatlanayotgani 
oʻsha biznesning oyoqqa turishiga zamin 
yaratmoqda. Asosiysi, oʻzini tiklaganda ham 
oldingiga nisbatan yanada katta shijoat bilan 
faoliyatini davom ettirishiga erishilyapti.

Shulardan kelib chiqib, qaysidir maʼnoda 
oʻz ishimdan qanoat hosil qilib yurgandim. 
Prezidentimizning Qoraqalpogʻistonda tadbirkorlar 
bilan oʻtkazgan navbatdagi ochiq muloqotidan 

keyin vaziyat tamoman oʻzgardi. Chunki ushbu 
yoʻnalishda berilayotgan juda koʻp imtiyoz va 
erkinliklar, qulay sharoitdan keyin faoliyatimizni 
shunga yarasha jadallashtirishimiz kerak-da!

Davlatimiz rahbari viloyatimizga tashrifi 
chogʻida “Sayxunobod tajribasi”, tomorqadan 
foydalanishning ahamiyatiga alohida toʻxtalgan 
edi. Shundan kelib chiqib, bugun mahallalar 
uzumchilik, issiqxonachilik kabi turli yoʻnalishlarga 
ixtisoslashtirilyapti.

Masalan, tumanimizdagi Paxtakor mahallasida 
uzumchilik ommalashmoqda. Aholi bilan 
muloqotlar natijasida bir kunda 50 ta xonadon 
egasi shu yoʻnalishni tanladi. Boshqa xonadonlarda 
ham shunday: kimdir tomorqasida issiqxona barpo 
etayotgan boʻlsa, boshqalari kasanachilik asosida 
ishlab chiqarish bilan band. Umuman olganda, 
tumanimizda yurtdoshlarimizning turmush tutumi, 
dunyoqarashi oʻzgaryapti, ularning imkoniyatlarni 
ishga solishga yoʻnaltirilgan umumiy saʼy-
harakati ortidan kichik sanoat rivojlanyapti, hudud 
iqtisodiyoti oʻsyapti.

Avval koʻp eʼtibor bermas ekanman, endi 
bir masʼul oʻlaroq toʻla ishonch bilan ayta 
olamanki, odamlarimiz tadbirkor, tashabbuskor. 
Faqat ularga bugungidek sharoit yaratib berilsa, 
biznes sohasidagi uzoq yillik bir joyda depsinib 
turishlardan keyin boshlanishiga yoʻl-yoʻriq 
koʻrsatilsa, oʻylaymanki, bu soha yil yoki oy u 
yoqda tursin, kun, soat sayin rivojlanadi. Chunki 
xalqimizda “Qovun qovundan rang oladi” degan 
gap bor, tadbirkorlik muhiti ham shunday: biri-
biridan koʻrib, oʻrganib, odamlarimiz oʻrtasida 
BOʻLAR EKAN-KU, degan xulosa shakllanib, shu 
orqali soha kengayib, tadbirkorlarimiz koʻpayib 
boraveradi. Oʻz navbatida, bu yangi Oʻzbekistonni 
barpo etish yoʻlida yaqin kelajak uchun katta va 
ishonchli investitsiyadir.

Erta tongdan kelib, ishlab chiqarish 
sexlarini aylanaman, ishchilar bilan 
suhbatlashaman, ahvolini soʻrayman. 
Ulardan koʻp narsa oʻrganaman. Ular oʻz 
takliflarini aytadi. Gohida bahslashib ham 
ketamiz. Lekin hammamizning maqsadimiz 
bitta — aholiga sifatli mahsulot yetkazib 
berish. Zero, ayni paytda raqobatchilarimiz 
juda serob. Albatta, raqobat bor joyda 
rivojlanish, sifat boʻladi.

Elektrotexnika ishlab chiqarishga 
ixtisoslashgan korxonamizga 2013-yilda asos 
solgan edik. Hozir bu yerda 660 ishchi xizmat 
qilmoqda. Mahsulot turi 50 dan 500 ga yetdi. 
Bu mahsulotlarning katta qismi chetdan olib 
kelinardi. U davrda valyuta konvertatsiyasi 
bilan bogʻliq muammolar tufayli yurtimiz 
xalqaro savdo uchun yopiq mamlakat boʻlib, 
eksport va import amaliyotida juda koʻp 
toʻsiqlar mavjud edi.

Shukrki, keyingi yillarda bu sohaga 
eʼtibor natijasida valyuta siyosati 
liberallashtirildi, imtiyoz va imkoniyat 
yaratildi. Xususan, Prezidentimizning 
tegishli qarori bilan elektrotexnika 
mahsulotlari ishlab chiqarayotgan bizniki 
kabi korxonalar foyda soligʻidan 50 foiz, 
mulk soligʻidan 100 foiz ozod qilindi. Bu 
imtiyozlardan qolayotgan foydani ishlab 
chiqarishni kengaytirishga sarflayapmiz. 
Natijada 600 ish oʻrinli yana bir korxona 
ochyapmiz. 

Prezidentimizning tadbirkorlar bilan 
ochiq muloqotini diqqat bilan kuzatdim. 
Muloqotda bildirilgan fikrlar, toʻgʻrisi, 
meni toʻlqinlantirdi. Nimaga? Chunki 
hozir qator elektrotexnika qismlarini 
Xitoydan olib kelyapmiz. Kelgusida bu 
mahsulotni oʻzimizda ishlab chiqarishni 
maqsad qilganmiz. Buning uchun barcha 
imkoniyatlarimiz yetarli.

Muloqotda Prezidentimiz aynan shu 
masalaga eʼtibor qaratdi. Jumladan, 
yiliga 250 trillion soʻmdan ziyod davlat 
xaridlari amalga oshirilayotgani, shu bois, 
davlat xaridlarida mahalliy mahsulotlar 
ulushini oshirish vaqti kelgani qayd etildi. 
Bizni quvontirgani, kelgusi yilgi davlat 

investitsiya dasturidagi har bir loyiha 
boʻyicha mahalliy mahsulotlar ulushi 
qancha boʻlishi aniq belgilanib, davlat 
xaridida mahalliy mahsulot ulushini 
oshirish ragʻbatlantirilishi boʻldi. 

Yana bir yangilik. Endi mikrokreditlar 
miqdori 3 karra oshirilib, 300 million 
soʻmga yetkaziladi. Bunda kreditning 100 
million soʻmgacha boʻlgan qismiga garov 
talab qilinmaydi. Bu maqsadga bir yilda 10 
trillion soʻm beriladigan boʻldi.

Prezidentimiz tadbirkorlik uchun 
qoʻshimcha sharoitlar yaratish boʻyicha 
muhim yangi tashabbuslarni ilgari surdi. 
Kichik va oʻrta biznes uchun moliyaviy 
resurslarni koʻpaytirish, biznesni 
infratuzilma, yer va energiya bilan 
taʼminlash, ichki bozorda teng raqobat 
muhitini yaratish, tashqi bozorlarga chiqish 
imkoniyatlarini kengaytirish hamda 
xizmatlar sohasiga yangi turtki berish, 
biznes uchun toʻsiq va gʻovlarni yanada 
qisqartirish kabi qator tashabbuslar shular 
jumlasidandir.

Ushbu taklif va tashabbuslar 
hayotga toʻlaqonli tatbiq etilishi ortidan 
tadbirkorlar safi yanada kengayib, ular 
oʻz faoliyatida erishadigan yutuqlari bilan 
Oʻzbekistondagi islohotlar lokomotiviga 
aylanadi. Mamlakatimizda tadbirkorlar 
qancha koʻp boʻlsa, ular yanada koʻproq 
daromad koʻrsa, davlatimiz ham shuncha 
boy boʻladi.

YUTUQLARGA UCH ASOS

Boshlanishi 1-betda

Munosabat
BIZNES UCHUN 

TO‘SIQ VA G‘OVLAR 
YANADA QISQARADI 

QONUNCHILIK TAKOMILIGA 
XIZMAT QILMOQDA

TASHABBUS, FIKR VA G‘OYA
Omon DOʻSTMUHAMMEDOV, 
“Akmal Umid Baraka” MCHJ rahbari,
“Faol tadbirkor” koʻkrak nishoni sohibi

Mamlakatimizda tadbirkorlikni rivojlantirish, soha vakillarini 
har tomonlama qoʻllab-quvvatlash, ularni oʻylantirayotgan muammolarni bartaraf etishda ochiq 

va samimiy muloqotning oʻrni boʻlakcha.

Raqamli texnologiyalar endilikda shunchaki 
trend emas, balki rivojlanishning asosiy 
vositasi sifatida ahamiyat kasb etib borayotir. 
Oʻzbekistonda taʼlim, sogʻliqni saqlash 
hamda davlat xizmatlari bosqichma-bosqich 
raqamlashtirilmoqda. Davlat boshqaruvi sohasida 
elektron hukumat loyihalarining tatbiq qilinishi 
byurokratik jarayonlarni soddalashtirish, 
shaffoflikni oshirish va bunda fuqarolar ishtirokini 
faollashtirish imkonini berayotir.

XXI asrning shiddat bilan oʻzgarayotgan 
manzarasida raqamli texnologiyalarning 
hayotga keng miqyosda joriy qilinishi hamda 
sunʼiy intellektning keskin rivojlanishi 
dunyoning global paradigmasini yangitdan 
shakllantirmoqda. Oʻzbekiston kabi 
rivojlanayotgan mamlakatlar uchun bu 
texnologik inqilob ulkan imkoniyatlarni yaratadi.

Bugungi kunda global muhokama nuqtalari 
innovatsiyalarni boshqarish va oliy taʼlimda 
raqamlashtirishni joriy etishni oʻz ichiga oladi. 
Ushbu omillarni uygʻunlashtirib, muvozanatlash 
orqali raqamlashtirish oliy taʼlimning 
innovatsion salohiyatini oshirish va oʻquv 
dasturlarida ilgʻor taʼlim texnologiyalaridan 
foydalanishni koʻpaytirishning kaliti boʻlishi 
mumkin. Bu esa pirovardida talabalar tomonidan 
bilimni oʻzlashtirish darajasini oshiradi. 

Sohada olib borilayotgan tadqiqotlar natijasi 

Islom sivilizatsiyasi va uning 
oʻziga xosligi

Eramizning VII asrida paydo boʻlib, tez 
orada Osiyo, Afrika va Yevropaning koʻplab 
oʻlkalariga yoyilgan islom dini ushbu mintaqalar 
xalqlariga nafaqat yangi diniy  eʼtiqod, balki 
davlat boshqaruvining yangicha usullaridan 
tortib, yangicha iqtisodiy munosabatlar, 
yangicha ijtimoiy tuzum, yangicha ilm-fan, 
madaniyat, sanʼat, meʼmorlik kabilarni tortiq 
etdi. Oʻzidan oldingi sivilizatsiyalar yutuqlari va 
ilgʻor tajribalarini samarali hamda ijodiy tarzda 
oʻzlashtirgan holda oʻzining yangi ishlanmalarini 
ishlab chiqqan islom jahon sivilizatsiyasiga 
siyosiy, ijtimoiy, iqtisodiy va madaniy 
taraqqiyotning yangi shakllarini olib kirdi. Shu 
tariqa islom nafaqat yangi din, balki yangi bir 
sivilizatsiya sifatida maydonga chiqdi. 

Oʻzbekistondagi islom sivilizatsiyasida 
Markaziy Osiyo xalqlarining islomgacha boʻlgan 
Soʻgʻd, Baqtriya, Xorazm, Qangʻ, Eftalitlar, 
Kushon va Turk xoqonligi madaniyatlari, 
Qadimgi Yunoniston va Qadimgi Rim, islom 
dini bilan bir vaqtda mavjud boʻlgan Xitoy, 
Hind va boshqa oʻlkalar madaniyatlari unsurlari 
ham koʻzga tashlanadi. Ayni vaqtda mazkur 
sivilizatsiyaning katta qismini Oʻzbekiston 
zaminida yashagan xalqlarning islom va boshqa 
madaniyatlarga tayangan holda yaratgan 
kashfiyotlari, ixtirolari va ishlanmalari tashkil 
etadi. Yurtimizdagi islom sivilizatsiyasi islom 
taʼlimotiga asoslangan qator madaniyatlar sintezi 
va Oʻzbekiston xalqlarining islom davridagi 
yangi ishlanmalaridan tarkib topgan hodisa 
sifatida islom sivilizatsiyasining oʻziga xos 
shaklini — insonparvarlik, tinchlikparvarlik, 
taraqqiyparvarlik, maʼrifatparvarlik, diniy 
va etnik bagʻrikenglik xususiyatlarini oʻzida 
mujassamlashtirgan sivilizatsiyani jahonga 

Zamon bilan hamnafas

Oʻzbekiston qadimdan sivilizatsiyalar vatani boʻlib kelgan. 
Yurtimizda arablar istilosiga qadar ham yuksak taraqqiyot yuz 
bergani tarix zarvaraqlariga bitilgan. Musulmon dunyosida 
“Islom daraxtining ildizlari Arabistonda boʻlsa ham uning shoxlari 
Movarounnahrda hosil berdi” degan haqli qarash mavjud. Bu bejiz 
emas. Chindan ham islomning kirib kelishi bilan yurtimizda yangi 
tarixiy davr boshlanib, katta yuksalishlar sodir boʻldi, keyinchalik 
islom sivilizatsiyasi nomi bilan mashhur  jarayonlar yuz berdi. 

Bahrom ABDUHALIMOV,
Fanlar akademiyasi 
vitse-prezidenti, tarix fanlari 
doktori, professor

taqdim etdi. Islom dinining bugungi Oʻzbekiston 
zaminida qaror topgan shakli oʻzining 
taraqqiyparvarlik, bagʻrikenglik va dunyoviylik 
tamoyillari bilan ajralib turgani sababli ushbu 
zaminda yuksak iqtisodiy, ilmiy va madaniy 
taraqqiyot yuz berdi.

Uygʻonish davrlari — 
olamshumul hodisa

Yuqorida eslatib oʻtilgan xususiyatlari 
tufayli Oʻzbekistondagi islom sivilizatsiyasi 
oʻzining ikki uygʻonish davri — Markaziy 
Osiyo Ilk uygʻonish davri (IX-XII asrlar) va 
Markaziy Osiyo Temuriylar uygʻonish davriga 
(XIV-XVI asrlar) sabab boʻldi. Markaziy Osiyo 
Ilk uygʻonish davri Somoniylar (875-999), 
Qoraxoniylar (927-1211), Gʻaznaviylar (977-
1050) va Xorazmshohlar (1097-1231) kabi 
qudratli davlat tuzilmalari, Muhammad Xorazmiy 
(783-850), Ahmad Fargʻoniy (797-865), Imom 
Buxoriy (810-870), Abu Iso Termiziy (824-892), 
Abu Mansur Moturidiy (870-944), Abu Nasr 
Forobiy (873-950), Abu Rayhon Beruniy (973-
1048), Ibn Sino (980-1037), Yusuf Xos Hojib 
(1018-1088), Mahmud Koshgʻariy (1030-1127), 
Ahmad Yugnakiy (XII asr), Xoja Ahmad Yassaviy 

(vafoti — 1166), Xoja Abdulxoliq Gʻijduvoniy 
(1103-1179), Burhoniddin Margʻinoniy (1121-
1197) kabi koʻplab jahonga mashhur allomalari 
bilan ajralib turgan boʻlsa, siyosiy barqarorlik, 
iqtisodiy rivojlanish hamda ilm-fan va madaniyat 
taraqqiyotini qoʻllab-quvvatlash natijasi 

oʻlaroq yuz bergan Markaziy Osiyo Temuriylar  
uygʻonish davri aniq, tabiiy va ijtimoiy fanlar 
hamda islom ilmlari rivoji bilan birga madaniyat, 
sanʼat, shaharsozlik va meʼmorlik sohalaridagi 
misli koʻrilmagan taraqqiyot bilan belgilanadi. 
Bu davr Bahouddin Naqshband (1318-1389), 
Mavlono Lutfiy (1366-1465), Xoja Ahror Valiy 
(1404-1490), Mirzo Ulugʻbek (1394-1449), Ali 
Qushchi (vafoti — 1474), Alisher Navoiy (1441-
1501), Zahiriddin Muhammad Bobur (1483-
1530) va shu kabi boshqa koʻplab namoyandalar 
bilan mashhur. Mazkur allomalar oʻz davrining 
yirik ilmiy muassasalari — Bagʻdod akademiyasi, 
Xorazm Maʼmun akademiyasi va Ulugʻbek ilmiy 
maktablarida samarali faoliyat yuritib, dunyo ilm-
fani rivojiga munosib hissa qoʻshdi.

Ushbu ikki uygʻonish davri olamshumul 
ahamiyatga ega boʻlib, nafaqat islom dini 
tarqalgan oʻlkalar, balki butun jahon ilm-fani 

Oʻtmishdagi buyuk yurtdoshlarimizning 
xalqimiz va bashariyat oldidagi xizmati 
mustaqillik yillarida munosib qadrlanib, hurmat 
va eʼtibor topmoqda. Vatan tarixi va madaniyatiga, 
ilmiy-maʼrifiy va maʼnaviy merosga hurmat 
bilan yondashish, uni oʻrganish, boyitish, yosh 

avlodni milliy va umuminsoniy qadriyatlar ruhida 
tarbiyalash har bir davlat va jamiyat taraqqiyoti 
hamda barqarorligining muhim shartlaridan 
hisoblanadi.

Shiddat bilan oʻzgarib borayotgan 
xalqaro voqelik, jumladan, islom dinini 
siyosiylashtirish, undan radikal-ekstremist 
oqimlar mafkuralarini asoslashga urinishlar 
kengayishi, xalqaro diniy ekstremizm va 
terrorizm dunyodagi tinchlik va barqarorlikka 
ochiqdan ochiq tahdid solayotgan, internet 
va maʼlumotni tezkor uzatuvchi boshqa 
tizimlar axborot globallashuvining salbiy 
oqibatlarini keskinlashtirayotgan sharoitda 
yashayapmiz. Bunda jamiyat aʼzolari, ayniqsa, 
yoshlarga islom dinining asl tinchlikparvar, 
insonparvarlik mohiyatini singdirish va 
diniy oʻzlikni anglash masalasi davrimizning 
dolzarb vazifalaridan.

Prezidentimizning 2017-yil 23-iyundagi 
qaroriga muvofiq, mamlakatimiz asrlar  davomida 
jahon sivilizatsiyasining ajralmas qismi, islom 
madaniyati markazlaridan biri boʻlib kelganini aks 
ettiradigan Oʻzbekistondagi islom sivilizatsiyasi 
markazi tashkil etildi. 

U xalqimizning boy oʻtmishini, ilm-maʼrifat 
rivojiga qoʻshgan katta hissasini namoyon 
qilishga qaratilgan yaxlit majmua boʻlib, yuqorida 
zikr etilgan diniy-maʼrifiy sohada kechayotgan 
islohotlarni amaliy tarzda ifodalaydigan ilm va 
maʼrifat markaziga aylanadi. 

“Hamma oʻz tarixini ulugʻlaydi. Lekin bizning 
yurtimizdagidek boy oʻtmish, bobolarimizdek 
buyuk allomalar hech qayerda yoʻq. Bu merosni 
chuqur oʻrganishimiz, xalqimizga, dunyoga 
yetkaza bilishimiz kerak. Bu markazga kelgan 
odam ulkan merosimiz haqida toʻla tasavvurga 
ega boʻlishi, katta maʼnaviyat olib ketishi 
zarur”, degan edi Shavkat Mirziyoyev bu yerga 
tashriflaridan birida.

Bu borada yana bir eʼtirof BMT Bosh 
kotibi Antoniu Guterrish tomonidan shunday 
bildirilgan edi: “Afsuski, soʻnggi yillarda 
dunyoda islomofobiyaning turli koʻrinishlari 
bilan toʻqnash kelmoqdamiz. Bu bizni qattiq 
tashvishga solmoqda. Ana shunday bir paytda 
mamlakatingiz rahbari boshchiligida katta ilmiy-
maʼrifiy muassasaning barpo etilishi, islomning 
asl mazmun-mohiyatini ifodalashga harakat 
qilinishi juda ulugʻ ishdir”.

Ayni paytda markaz zimmasiga ushbu ulkan 
vazifalarni ado etish uchun mamlakatimiz va 
xorijdagi barcha ilmiy kuch va imkoniyatlarni 
safarbar etish vazifasi yuklatilgan. Akademik 
tadqiqotlardan olingan ilmiy xulosalar markazda  
amaliy yoki nazariy shaklda oʻz ifodasini topmogʻi 
lozim. Faqat shundagina ham ilmiy, ham jozibador 
maskanga, ayni damda sohaga oid muloqotlarga 
moʻljallangan ilm oʻchogʻiga aylanadi. Bu boradagi 
tadqiqot ishlarini ilmiy asosda tizimli yoʻlga qoʻyish 
uchun joriy yil iyul oyida mamlakatimizning 

500 ga yaqin olimi ishtirokida “Buyuk ajdodlar 
merosi — Uchinchi Renessans poydevori” 
forumi tashkil etildi. Forum ishtirokchilari 
Oʻzbekistondagi islom sivilizatsiyasi markazining 
maqsad va vazifalari, hozirga qadar amalga 
oshirgan faoliyati, yangi loyihalarini batafsil 
muhokama qildi. Bildirilgan taklif va tavsiyalar 
umumlashtirilib, yangi “yoʻl xaritasi” loyihasi 
shakllantirildi. Navbatdagi muhim vazifa sifatida 
esa yangi ish rejani kelgusi xalqaro forumda 
xorijlik olimlar va ilmiy-tadqiqot institutlariga 
taqdim etib, ular bildirgan takliflar asosida 
yanada boyitish belgilandi. Shu tariqa yangi 
Oʻzbekistonga munosib oʻziga xos nufuzli yangi 
ilmiy loyiha paydo boʻlmoqda.

Zamon shiddat bilan oʻzgaryapti. Har bir mamlakatga axborot 
texnologiyalari, xususan, sunʼiy intellekt, raqamli texnologiyalarning 
kirib borishi barcha sohalardagi munosabatlarga katta taʼsir 
koʻrsatmoqda. Ayniqsa, rivojlanayotgan davlatlarning yarmidan ortigʻi 
asrimiz boshidan buyon raqamli texnologiya bilan qamrab olindi. Bu 
aholi turmush tarzi, hayot sharoitining sezilarli darajada oʻzgarishiga 
olib keldi. 

shuni koʻrsatadiki, raqamlashtirish oliy taʼlim 
uchun juda muhim. Chunki u “Sanoat 4.0” tizimi 
bilan yuqori darajadagi ishonchlilikni namoyish 
etadi. Raqamli texnologiyalar integratsiyasi, 
internet va raqamli davlat xizmatlaridan 
foydalanish mamlakatimizda oliy taʼlimga 
sezilarli taʼsir koʻrsatmoqda. 

Raqamli iqtisodiyotda talab qilinadigan inson 
kapitali muammolari oliy taʼlimda innovatsiyalar 
va raqamlashtirish boʻyicha olib borilayotgan 
izlanishlar markazida turadi. Butun dunyo 
boʻylab soʻnggi oʻn yillikda raqamlashtirish 
taʼlimning barcha tuzilmasini oʻzgartirdi. 
Amaliyotchilar, olimlar va siyosatchilar taʼlim 
taraqqiyotiga jiddiy eʼtibor bera boshladi. 

Toʻrtinchi sanoat inqilobi natijasida global hayot 
va mehnat standartlari yangilanishi natijasida 
koʻplab anʼanaviy taʼlim modellari va oʻqitish 
usullari eskirib bormoqda. Raqamli taʼlim 
ijtimoiy va iqtisodiy hayotimizning barcha 
jabhalariga kirib borib, avvalo, talabalarni 
masofadan oʻqitishga yordam beradi. 

Sanoat inqilobi taʼsirida boshqa sohalar ham 
oʻz imkoniyatlarini kengaytirish uchun taʼlim 
tuzilmalariga tayanadi. Bu esa taʼlim sohasining 
rivojlanishi va sanoat inqilobining muhim jihati 
hisoblanadi. Kommunikativ vaziyatlar, aniq 
maʼlumotlar va uni qoʻllash haqida gap ketar 
ekan, taʼlim tizimi kattaroq maqsadga erishish 
imkoniyatiga egaligini eʼtirof etish kerak. 

 “Raqamlashtirish” atamasi jamiyatning 
barcha sohalarida raqamli texnologiyalardan 
foydalanish bilan bogʻliq tendensiyalar asosida 
qoʻllab-quvvatlanadigan biznes strategiyasini 
anglatadi. “Aqlli” shahar va obyektlarning 
oʻsishi dunyodagi asosiy mavzulardan biri 
sifatida raqamlashtirishning kuchayishi 
bilan bogʻliq boʻlib, zamonaviy mamlakatlar 
rivojlanishining muhim omillaridan hisoblanadi. 
Toʻrtinchi sanoat inqilobi raqamli shakldagi 
axborotlarni qabul qilishni osonlashtirish uchun 
yuqori tezlikdagi internetdan foydalanishga 
urgʻu beradi. Raqamli texnologiyalar orqali  
iqtisodiyotni kengaytirish tartib-qoidalari tezroq 
harakatlanar ekan, oliy taʼlim tizimi jahon taʼlim 
xizmatlari bozorida raqobatbardoshligini saqlab 
qolish maqsadida xalqaro, marketing, moliyaviy 
va iqtisodiy faoliyatni oʻzgartirmoqda. Taʼlimda 
raqamlashtirish texnologiyalarni qoʻllashni 
oʻrganish uchun yangi imkoniyatlar ochib, 

resurslardan foydalanish samaradorligini 
oshirmoqda.

Taʼlim sohasidagi hamkorlik raqamli 
texnologiyalarni oʻqitishning ilgʻor hamda 
noanʼanaviy yondashuvlaridan tashqariga 
chiqmoqda. Raqamlashtirish taʼlim 
muassasasining raqobatbardoshlik strategiyasiga, 
shuningdek, davlatning taʼlim siyosatiga 
kiritilishi ayni muddao. Hozir dunyoda 
talabalar boshlangʻich maktabdan tortib, oliy 
taʼlimgacha boʻlgan barcha bosqichlarda 
smartfon, planshet va noutbuk kabi raqamli 
qurilmalardan foydalanishga odatlangan. 
Koʻpchilik gadjetlardan muloqot va oʻyin-kulgi 
uchun foydalanadi. Biroq oʻzgaruvchan dunyo 
yoshlardan ushbu texnologiyalar orqali oʻrganish 
va taʼlim olishni talab qilmoqda.

Kelgusida taʼlim sohasida sodda, qulay 
va samarali raqamli texnologiyalardan 
keng foydalaniladi. Taʼlimni boshqarish va 
oʻqitish amaliyoti kuchli takomillashtirishni, 

alohida xizmat tizimlarini, qatʼiyatni, maxsus 
qobiliyatlarni, “katta maʼlumot”lar va axborot 
resurslaridan foydalanishni, oʻrganishni 
yakunlashni, mukammallikka intilishni, doimiy 
oʻzgarish va oʻsishni, ishonchni ragʻbatlantirishi 
lozim. Shuni yodda tutish kerakki, oliy 
taʼlim muassasalarini modernizatsiya qilish 
raqamli iqtisodiyotning kengayishi bilan 
bogʻliq. Oliy taʼlim muassasalari taʼlim 
bozorida raqobatlashmoqchi boʻlsa, oʻquv 
va ilmiy faoliyatlarida zamonaviy axborot-
kommunikatsiya texnologiyalaridan foydalanishi 
kerak. Ayni paytda talabalar va oʻqituvchilarni 
kerakli raqamli koʻnikmalar bilan taʼminlashga, 
jumladan, ularga qurilmalardan foydalanish va 
ishonchli internet ulanishini taʼminlashga katta 
eʼtibor qaratilmoqda. Masofaviy va aralash 
taʼlim shakllari har bir universitet faoliyatining 
muhim jihati hisoblanadi.

Raqamlashtirish oʻzgarishlar katalizatoriga 
aylanishi uchun oliy taʼlim oʻzining kelajakdagi 

tuzilishiga innovatsiyalarni ham kiritishi lozim. 
Tizim ushbu tuzilmani professional innovatsion 
rivojlanish uchun foydali qoʻllanma sifatida 
qabul qilgan taqdirdagina raqamlashtirish 
sohasidagi kompetensiyalar ustida ishlashga 
tayyor boʻladi. Bu taʼlim muhitida va undan 
tashqarida innovatsiyalar va raqamlashtirish 
boʻyicha taʼlim sohasidagi hamkorlikni 
osonlashtirish orqali taʼlim boshqaruvini 
oʻzgartirish imkoniyatiga ega. 

Maqsadimiz 2030-yilgacha oliy taʼlim 
muassasalaridagi raqamlashtirish va 
nomutanosiblikni baholash orqali Oʻzbekiston 
oliy taʼlim tizimi xalqaro nufuzini oshirishdan 
iborat.

Bundan tashqari, oliygohlar texnologiya va 
dasturlash sohasidagi yutuqlarni hisobga olgan 
holda izchil, yuqori sifatli onlayn taʼlimni qoʻllab-
quvvatlovchi yaxlit tizimni ishlab chiqishi 
kerak. Chunki bu integratsiya oliy taʼlimning 
maqsad va yutuqlarini kengaytirish imkonini 
berishi mumkin. Oliy taʼlimni tashkil etish, unda 
samarali foydalanishni qoʻllab-quvvatlovchi 
raqamli texnologiyalarni integratsiyalashuvi 
orqali imkoniyatlar majmuasini rivojlantirish 
taʼlim yutuqlari va umrbod taʼlim olishda muhim 
ahamiyatga ega.

Oʻqituvchilar va menejerlar raqamli davlat 
xizmatlarini qanchalik koʻp targʻib qilsa, oliy 
taʼlimda raqamli kompetensiya shunchalik 
rivojlanadi. Boshqacha qilib aytganda, biz 
raqamli davlat xizmatlari oliy taʼlimga bevosita 
ijobiy taʼsir koʻrsatishi mumkinligini taʼkidladik. 
Oliy taʼlimni mehnat bozori talablari asosida 
tiklash uchun oliy taʼlim va kadrlar tayyorlash 
dasturlarini ishlab chiqish boʻyicha xabardorlikni 
oshirish va gʻoyalarni yangilash zarur.

Oliy taʼlimni raqamlashtirish boʻyicha 
xulosalarimizdan kelib chiqib, biz internetdan 
foydalanish, raqamli texnologiyalar 
integratsiyasi va davlat raqamli xizmatlarini 
hisobga olgan holda universitet integratsiyasi 
darajasini oʻlchash usulini ishlab chiqish va uni 
taʼlim hamda oʻqitish tizimlariga tatbiq qilish 
kerakligini taklif etamiz. 

Taʼkidlash kerakki, taʼlimda raqamlashtirish 
turli afzalliklarga ega. Ulardan biri “aqlli” 
taʼlim va oʻqitish texnologiyasidir. Har ikkisi 
ham zamonaviy universitet tizimining jahon 
taʼlim bozoriga integratsiyalashuvida muhim 
rol oʻynaydi. Oliygohlar jahon bozorlarida 
raqobatbardoshligini oshirish uchun turli xil 
xavf omillari taʼsirida dunyoning istalgan 
nuqtasida talabalar uchun uzluksiz taʼlim 
jarayonini taʼminlaydigan oʻzlarining noyob 
texnologiyalarini yaratishga intilishi kerak.

Botir USMONOV, 
texnika fanlari doktori,
professor

Oʻtmishdagi buyuk 
yurtdoshlarimizning 
xalqimiz va bashariyat 
oldidagi xizmati 
mustaqillik yillarida 
munosib qadrlanib, hurmat 
va eʼtibor topmoqda. Vatan 
tarixi va madaniyatiga, 
ilmiy-maʼrifiy va maʼnaviy 
merosga hurmat bilan 
yondashish, uni oʻrganish, 
boyitish, yosh avlodni 
milliy va umuminsoniy 
qadriyatlar ruhida 
tarbiyalash har bir davlat 
va jamiyat taraqqiyoti 
hamda barqarorligining 
muhim shartlaridan 
hisoblanadi.

“

Ilm-fan taraqqiyoti

YANGI O‘ZBEKISTONGA MUNOSIB 
NUFUZLI ILMIY LOYIHA

Hozir dunyoda talabalar boshlangʻich maktabdan tortib, oliy taʼlimgacha boʻlgan barcha bosqichlarda 
smartfon, planshet va noutbuk kabi raqamli qurilmalardan foydalanishga odatlangan. Koʻpchilik gadjetlardan 
muloqot va oʻyin-kulgi uchun foydalanadi. Biroq oʻzgaruvchan dunyo yoshlardan ushbu texnologiyalar orqali 

oʻrganish va taʼlim olishni talab qilmoqda.

OLIY TA’LIMDA 
RAQAMLI TEXNOLOGIYALAR

va madaniyati taraqqiyotiga katta turtki berdi. 
Oʻzbekistondagi islom sivilizatsiyasi undan 
keyingi davrlarda ham oʻz taraqqiyotida davom 
etib, markazlashgan oʻzbek davlatlari — 
Shayboniylar va Ashtarxoniylar (XVI-XVIII 
asrlar) hamda Buxoro amirligi, Xiva va Qoʻqon 
xonliklari davrida (XVIII-XIX asrlar) ham 

davlat boshqaruvi, iqtisodiyot, shaharsozlik va 
meʼmorlik, ilm-fan, madaniyat, sanʼat va taʼlim 
sohalaridagi yutuqlari bilan koʻzga tashlandi.

Oʻzbekistondagi islom sivilizatsiyasi 
markazi ham ilmiy, ham jozibador 

maskanga aylanadi

Bugungi Oʻzbekiston zaminidan yetishib 
chiqqan buyuk allomalar va mutafakkirlarning 
islom dini va madaniyati, jahon ilm-faniga 
qoʻshgan hissasi musulmon olami va jahon 
hamjamiyati tomonidan eʼtirof etilgan. Ona 
zaminimizdan shunday meʼmor, hunarmand, 
amaliy va tasviriy sanʼat ustalari yetishib 
chiqdiki, ular yaratgan mahobatli binolar, nafis 
sanʼat buyumlari, miniatyuralar hamda xattotlik 
asarlari islom va jahon sivilizatsiyasiga munosib 
hissa boʻlib qoʻshildi.



Ming yillik qadriyatlarimizga tayanib, 
buyuk ajdodlarimizning bolaligiga nazar 
tashlasak, ularning deyarli barchasi ilk tarbiya 
va ibratni oʻz ota-onasidan olganiga guvoh 
boʻlamiz. Xususan, muhaddislar  sultoni Imom 
al-Buxoriy dastlabki tarbiyani otasi Ismoildan, 
u kishidan ayrilgach esa onasidan olganini 
oʻqiganmiz.  “Buyuk yurt allomalari” kitobida 
keltirilishicha, Imom at-Termiziy, Muhammad 
Xorazmiy, Imom al-Moturidiy, Burhoniddin 
Margʻinoniy, Abu Rayhon Beruniy, Abu 
Ali ibn Sino, Alisher Navoiy singari buyuk 
bobolarimiz, ne-ne momolarimiz ham ilk 
saboqni oʻz ota-onasidan oʻrgangan. Yaʼni 
buyuk allomalarimizning koʻpi ilk tarbiyani 
oilasida olgan. Shundan keyingina ota-
onalarining roziligi va intilishi bilan ustozlari 
etagidan tutgan. 

Birinchi, Ikkinchi Uygʻonish davrlarini 
boshlab bergan ajdodlarimiz ilm-maʼrifat 
istab qancha-qancha yurtlarni kezmadi, 
qiyinchiliklarga duchor boʻlmadi deysiz. Lekin 
intilish, izlanishda davom etaverdi. Oʻzlaridan 
asrlar osha qimmati ortib borayotgan islom, 
astronomiya, matematika, tabobat, adabiyot, 
maʼnaviyatdan taʼlimot beruvchi bebaho 
meroslar qoldirdi. Aytmoqchimizki, bolaning 
shaxs sifatida shakllanishida ota-onaning 
oʻrni, bilimi, maʼnaviyati, farzandi kamoloti 
yoʻlidagi intilishi, oilaviy muhitning ahamiyati 
beqiyos. 

Bugun yurtimizda Uchinchi Uygʻonish 
davrini boshlash yoʻlida tarbiya va taʼlim 
uygʻunlikda olib borilayotgan islohotlar 
boʻy koʻrsata boshladi. Prezident maktablari, 
ixtisoslashtirilgan muassasalar, ijod maktablari 
bugunning chinakam bilimdonlarini 
kashf etmoqda. Ammo oilalarimiz, oddiy 
maktablarimiz hayotiga nazar tashlaydigan 
boʻlsak, ijobiy 
holatlar bilan birga 
noxushlariga ham 
duch kelinayotganini 
koʻramiz. Bu esa sifatli 
va samarali taʼlimga 
salbiy taʼsir oʻtkaz-
yapti. Vaholanki, bu borada 
Oʻzbekis tonda qonuniy, 
maʼnaviy-maʼrifiy asoslar 
yaratib qoʻyilgan. 

Xoʻsh, tarbiya va 
taʼlim sifatiga salbiy 
taʼsir etayotgan qusurlar 
nimalardan iborat? 
Global oʻzgarishlar davri, 
axborot texnologiyalarining 
r ivo j l an i sh i  bo la l a r 

Xadichaxon KARIMOVA, 
Fargʻona viloyati “Oqila ayollar” 
harakati aʼzosi

psixologiyasiga u yoki bu maʼnoda taʼsirini 
oʻtkazmay qolmayapti. Farzandlari tarbiyasi 
va kelajagiga befarq boʻlmagan ota-
onalarning oʻgʻil-qizlari davrning bunday 
taraqqiyoti bilan teng odim tashlamoqda. 
Bunday bolalarning zamonaviy taʼlim olishi 
uchun barcha sharoitlar yaratib berildi.

Oilalar turmush tarzi bir-biriga mutlaqo 
oʻxshamaydi, istaymizmi-yoʻqmi, muhitdagi 
tafovutlar bolalarning maktabda ham 
tabaqalanib qolishiga olib kelyapti. Ularning 
ruhiyatini oʻrgansangiz, tarbiyali va 
aʼlochi oʻquvchilar ota-onasi maʼnaviyatli, 
dunyoqarashi keng oilalarda ulgʻayayotgan 
boʻladi. Ikkinchi toifa bolalar esa ota-onasi 
ajrashib ketgan yoki turmush tarzi nosogʻlom, 
jamiyat hayotiga befarq ota-onalarning 
farzandlari ekanini ilgʻaysiz. 

Yana bir toifa oʻquvchilar borki, ular 
oʻzlarini boshqalardan baland tutadi, kibr-u 
havoga berilgan. Boisi, ular tarbiyalanayotgan 
oilada ota-ona hayot mazmunini pul topish, 
boylik orttirishdan iborat deb biladi.

Shu oʻrinda taʼlim poydevori oilada 
qoʻyilar, tarbiya uning asosini tashkil 
etarkan, ana shu asoslarni qaysi jihatlarda 
takomillashtirish kerak, degan savol tugʻiladi. 

Yangi tahrirdagi Konstitutsiyamizning 
XIV bobi toʻlaligicha oila, bolalar 
va yoshlarga bagʻishlanadi. Uning 
77-moddasida “Ota-onalar va ularning 
oʻrnini bosuvchi shaxslar oʻz farzandlarini 
voyaga yetguniga qadar boqishi, ularning 
tarbiyasi, taʼlim olishi, sogʻlom, toʻlaqonli 
va har tomonlama kamol topishi xususida 
gʻamxoʻrlik qilishga majburdirlar”, deb yozib 
qoʻyilgan. Oʻzbekiston Respublikasi Oila 

kodeksining 65-moddasida esa bola oʻz ota-
onasi tomonidan tarbiyalanishi, manfaatlari 
taʼminlanishi, har taraflama kamol topishi, 
insoniy qadr-qimmati hurmat qilinishi 
huquqiga egaligi belgilab berilgan.  Xoʻsh, 
shu tamoyillar toʻla ishlayaptimi? Afsuski, bu 
savolga ijobiy javob bera olmaymiz.

Bugun hoyu-havasga berilgan aksariyat 
 oilalarda bola tarbiyasiga befarqlik qusuri 
mavjud. Baʼzan bolasi nojoʻya xatti-harakat 
qilsa, huquqbuzarliklar sodir etsa, maktabni 

aybdor qilishdan uyalmaydigan ota-onalar 
ham yoʻq emas. Jamiyatimizning eng 
ogʻriqli nuqtasi — oilaviy ajrimlar tobora 
ortib borayotgani ham ijtimoiy muammoga 
aylandi. Oqibatda aksariyat bolalar, asosan, 
ota tarbiyasidan mosuvo boʻlib oʻsyapti. 
Nari borganda, koʻngli oʻksik bunday bolalar  
arzimagan alimentga qaram boʻlib qolmoqda. 
Bu nafaqa ham bola 18 yoshga yetganda, 
xarajati koʻpaygan paytda toʻxtatib qoʻyiladi.

Oilalarni mustahkamlashga masʼul boʻlgan 
mahallalardagi yarashtirish komissiyalari 
ham, aliment yoki ajrim uchun daʼvo arizasini 
koʻrib chiqayotgan fuqarolik sudlari ham 
aliment ajratish, ajrimga muddat belgilash 
vaqti yetganda, ajratib qoʻyish singari 
rasmiyatchilikdan nariga oʻta olmayapti. 
Voyaga yetmagan farzandlar shu tariqa 
ham moddiy, ham maʼnaviy zarbalar 
girdobida qolib ketmoqda. Bu holat, albatta, 
bolaning ruhiyatiga, tarbiyasiga, darslarni 
oʻzlashtirishiga, pirovardida jamiyatda oʻz 
oʻrnini topishiga salbiy  taʼsir koʻrsatmay 
qolmayapti.

“Yolgʻiz ona”, “otalikni belgilash” singari 
salbiy koʻrsatkichlarga asos boʻladigan 

noqonuniy, yaʼni sharʼiy nikohlarni olib 
koʻraylik. Vaholanki, ular ham kamaymayapti. 
Bu holatlar bolalar ruhiyatiga, risoladagidek 
tarbiyasiga putur yetkazayotganini koʻrib-
bilib turibmiz. Masalan, yaqinda Qoʻshtepa 
tumanida yashovchi bir shaxs nikohlanayotgan 
ayolining bir nafar oʻgʻli tarbiyasini boʻyniga 
olib, oilaviy hayotining yigirmanchi kuniyoq 
hali toʻrt yoshga toʻlmagan goʻdakni dalaga 
olib borib, undan qutulish uchun boʻgʻib 
oʻldirdi, alhazar!  Qotil-ku, 15 yillik qamoq 

jazosiga hukm qilindi. Ammo bolaning 
gunohi nima edi?! 

Taklifimiz: Konstitutsiyamizdagi “Ota-
onalar va ularning oʻrnini bosuvchi shaxslar 
oʻz farzandlarini voyaga yetguniga qadar 
boqishi, ularning tarbiyasi, taʼlim olishi, 
sogʻlom, toʻlaqonli va har tomonlama 
kamol topishi xususida gʻamxoʻrlik qilishga 
majburdirlar” va Oila kodeksidagi “Bola 
oʻz ota-onasi tomonidan tarbiyalanishi, oʻz 
manfaatlari taʼminlanishi, har taraflama 
kamol topishi, insoniy qadr-qimmatlari 
hurmat qilinishi huquqiga ega” degan 
tamoyillar kitoblar qatida qolib ketmasligi, 
faol ishlashiga erishmoq lozim. Shundagina 
Konstitutsiyamizning 76-moddasidagi “Oila 
jamiyatning asosiy boʻgʻinidir hamda u 
jamiyat va davlat muhofazasidadir” degan 
qoidaning toʻlaqonli amal qilishi taʼminlanadi.

Oila bilan bogʻliq qonunlarni 
takomillashtirib, bolaning manfaatlarini 
koʻzlagan holda oila qurishda “nikoh 
shartnomasi tuzilishi shart” degan tamoyilni 
kiritish kerakki, bu bilan oilada farzand 
tugʻilgandan keyin uning boshpana 
bilan  taʼminlanish huquqi, qolgan barcha 

manfaatlari kafolatlab qoʻyilishi shart. Ana 
shundagina bolalarning konstitutsion huquqi 
himoya qilingan boʻladi. Aks holda, ajrimlar, 
qoʻsh xotinliklar orqasidan insoniy qadr-
qimmati joyiga qoʻyilmayotgan, asosan, 
otasi, baʼzan onasi tomonidan manfaatlari 
taʼminlanmayotgan tirik yetim bolalar 
jamiyatning eng ogʻriqli dardi boʻlib, tarbiyasi, 
taʼlimi sizu biz kutgan natijani bermay 
qolaveradi. Yana farzandi boʻla turib, ajrimda 
tashabbuskor boʻlayotgan tomonga davlat boji 
rivojlangan davlatlardagidek katta miqdorda 
belgilansagina, bu ogʻriq asta-sekin bartaraf 
etilsa, ajrimlar keskin kamaysa, ajabmas. 

Yana bir qusur borki, bu haqda toʻxtalib 
oʻtmaslikning iloji yoʻq. U ham boʻlsa, 
voyaga yetmagan bolalarini tashlab, rizq 
axtarib xorijga chiqib ketayotganlar ortidan 
bolalar tarbiyasi va albatta, taʼlimida boy 
berilayotgan maʼnaviy yoʻqotishlar. Asosan, 
otalari, baʼzan onalari ham (bular koʻproq 
eri bilan ajrashgan ayollar), hatto har ikkisi 
tirikchilik vajidan xorijda yurib, bolalari 
taʼlim-tarbiyasida boy berayotgan maʼnaviy 
boyliklarini, qonun boʻyniga qoʻygan 
burchlarini unutib qoʻymoqda.

Axir bolalik, oʻsmirlik, balogʻat ostonasida 
turgan farzand uchun ota-ona mehri, eʼtibori 
har kun, har soat kerak emasmi? Ularni 
maktabga kuzatish, kutib olish, darslarini, 
boʻsh vaqtini qanday oʻtkazayotganini 
nazorat qilish koʻp hollarda turmush ikir-
chikirlaridan charchagan buvi-buvalarga 
qolib ketyapti. Maktabga xohlasa kelib, 
xohlasa kelmaydiganlar, darslarni past 
oʻzlashtiradiganlar, tarbiyasi ogʻir bolalar, 
asosan, shunday oilalardan chiqyapti. Hayotiy 
kuzatishlarimdan bilamanki, huquqbuzarlik 
koʻchalariga aynan shunday bolalar kirib 
qoladi.

Bu oʻrinda bolalarni ayblash — adolatsizlik. 
Holatda bosh aybdor qonuniy burchini ado 
etmagan ota-ona, mavjud qonunlar ishlashini 
taʼminlay olmayotgan davlat idoralarining 
masʼullaridir.

Taklifimiz: voyaga yetmagan farzandi 
bor, ajrashgan yoki yolgʻiz ayolning chetga 
ishlash uchun chiqib ketishini meʼyoriy hujjat 
asosida tartibga solish zarur. Ayni paytda ular 
yurtimizda muqim ish oʻrni bilan taʼminlanishi 
shart. Oʻylaymizki, mamlakatimizda bunday 
imkoniyat yetarli.

Milliy anʼana va qadriyatlarimizda 
insonni mehnat tarbiyalashini bot-bot tilga 
olamiz. Millatimiz bolalari azaldan mehnatga 
yoshligidan oʻrgatilgan va uning gashti, 
sururi, mashaqqati haqida tasavvurga ega 
boʻlib ulgʻaygan. Bugunga kelib bolalarimiz 
mehnatdan uzoqlashtirilib, tanballik, 
dangasalik girdobiga duchor qilinyapti. 
Toʻgʻri, ularning boʻsh vaqti Prezidentimiz 
tomonidan ilgari surilgan besh tashabbus 
asosida band etilishiga harakat qilinyapti. 
Ammo bola tarbiyasida taraqqiyotni harakatga 

keltiruvchi manba — yaratuvchi mehnatning 
oʻrni beqiyosligini biz, kattalar nazardan 
qochirmasligimiz kerak.

Davlatimiz rahbari  bir qator nutqlarida 
bu haqda alohida toʻxtaldi va maktab taʼlimi 
tizimida bu borada amalga oshiriladigan 
islohotlarni, yaʼni bolalar 7-sinfdan boshlab 
u yoki bu kasbga yoʻnaltirilishi, 11-sinfni 
bitirish barobarida kasb egasi boʻlib, 
maktabdan boʻsh paytida ishlab, 50 foiz oylik 
maosh bilan taʼminlanishini tilga olgan va 
mazkur tartib amal qilyapti. Bu qadriyatimiz 
darajasiga koʻtarilgan haqiqatdir. Mehnatga 
oʻrgangan bolaning tarbiyasi ham, taʼlim 
darajasi ham koʻngildagidek boʻlishini 
hayotning oʻzi isbotlab qoʻygan.

Taklifimiz: bolalarni mehnatga koʻniktirib 
borish milliy qadriyatimiz hisoblanar ekan, 
dalalarda emas, balki oilasi, maktabida 
mehnatning sururini jismu jonida his qila 
olgan bola ota-onaning ham, ustozning ham, 
mahallayu yurtining ham  qadr-qimmatini 
joyiga qoʻya oladi deb hisoblaymiz.

Tarbiya taʼlimning poydevoridir. Agar 
oilada bola tarbiyasiga masʼul boʻlgan ota-
ona, buva-buvijonlar oʻz masʼuliyatini milliy 
qadriyatimiz asosida, shuningdek, huquqiy 
anglagan holda ish yuritsa, bolaning odobi, 
yurish-turishi, oʻqishiga befarq boʻlmasa, 
boʻsh vaqtining har lahzasini komil inson 
boʻlishiga safarbar eta bilsa, sifatli taʼlim 
olishiga puxta poydevor qoʻygan boʻlardi. 
Ustozlar oila ruhiyatidan kelib chiqib, bu 
tarbiyani yanada mukammallashtirishga hissa 
qoʻshgan holda zamonaviy taʼlim berish 
yoʻlida fidoyilik koʻrsata olsa, oʻquvchilarimiz 
orasidan buyuk allomalar,  ularga munosib 
izdoshlar yetishib chiqishiga ishonamiz. 

Sifatli taʼlimga, uning asosi boʻlgan oiladan 
boshlanadigan sharqona tarbiyaga birgalashib 
mustahkam poydevor qoʻymoqlik ota-ona, 
ustoz va murabbiy, mahalla mutasaddilari, 
butun jamoatchilik, demakki, har birimizning 
burchimiz ekanini aslo unutmaylik. Axir oʻsib 
kelayotgan har bir bola bizning, shu aziz 
Vatanimizning bolasi. Uchinchi Renessansga 
sizu biz boshchiligimizda ularning intilishlari, 
mehnatsevarligi, sifatli taʼlim-tarbiyasi 
bilangina asos solinadi.

Maʼrifatparvar jadid bobomiz Abdulla Avloniy “Tarbiya biz uchun 
yo hayot — yo mamot, yo najot — yo halokat, yo saodat  — yo 
falokat masalasidir”, degan edi. Bir asr ilgari aytgan oltinga teng 
bu hikmat yana koʻp yillar avlodlarga saboq boʻlishi  shubhasiz. 
Oila boʻstonida koʻz ochib, maktab quchogʻida taʼlim-tarbiya 
olib dunyoni tanigan jajji bolaning shaxs sifatida shakllanishida, 
hayotda, jamiyatda oʻz oʻrnini topishida bu ikki muqaddas 
dargohning hamkorligi benihoya muhimdir. Zero, tarbiya orqali 
saodatga yoki halokatga eltuvchi yoʻlning muqaddimasi oiladan 
boshlansa, davomi maktabning qutlugʻ dargohidan oʻtadi.

